
Aallaqqaasiut

Cigaritsi pujortareeraanni kimmivikuata igiinnarnissaa 
ajornanngitsuaraasinnaavoq. Pujortartartut ilaannut kim
mivikup silaannarmut tammisittarnera aammalu aqqusi
nermut qaqqamulluunniit tutsittarnera ileqquusarpoq 
aalajangersimasoq. ileqqoq tamanna allanngortinneqarnis
saa pisariaqarpoq, cigaritsimmi kimmivikui pinngortitamut 
avatangiisitsinnullu ajoqutaasarput.

illoqarfiit, nunaqarfiit pinngortitallu najukkatta eqqaga
qannginnissaa Naalakkersuisut kommunillu ataatsimoor
lutik suliniutigaat. tamatumanilu aamma cigaritsit kimmi
vikui, eqqakkani amerlanerpaasartut pineqarput. qujanar
tumik ajornartorsiut taanna aaqqinneqarsinnaavoq. tun
ngaviusumik cigaritsit kimmivikuisa eqqaavimmut iginne
qartarnissaat isumagissavarput, imaluunniit tupaliorfissuit 
cigaritsit kimmiviinut plastikkinik sanaanut, akuutissanik 
ulorianartunik akulinnut taartissanik, avatangiisinut 
mingutsitsinnginnerusunik ineriartortitsisariaqarput. 

maani nunatsinni aammalu nunarsuaq tamakkerlugu pin
ngortitami cigaritsit kimmivikuinik eqqaasoqannginnissaa 
anguniarlugu annertuumik iliuuseqartoqarnera isigalugu 
iluarusunnarpoq. Naalakkersuisuniit suliniutit aammalu 
ileqqunik allannguiniarnerit ingerlanneqartut taperser
sussavagut. kommunit suleqatigalugit inuit ornittagaanni 
eqqaavinnik arsakoorfinnillu ilioraanissaq inissititerinis
sarlu, taamaalillunilu pujortartartut ajornanngitsumik kim
mivikuminnik igitsisinnaanissaat sulissutigaarput. tamatu
ma saniatigut paasititsiniaaneq ‘Pinngortitaq kimmivikunut 
illersorparput’, kimmivikunik eqqaasarnitta killilersornis
saanut eqqummaariffiginissaanut paasititsiniaaffiusoq 
aallartipparput.

Naalakkersuisut nassuiaat manna atorlugu kimmivikut 
avatangiisinut ajornartorsiutaanerisa aallunneqarnissaa, 
aammalu politikerit, suliffeqarfiit, suliniaqatigiiffiit innut
taasullu qanoq iliorluta ajornartorsiut iluarsiivigisinnaane
ripput pillugu oqallinnissamut pitsaasumik tunngavissinne
qarnissaat anguniarpaat. 

atuarluarina.

kalistat lund

Nunalerinermut, imminut Pilersornermut, Nukissiutinut avatangiisinullu Naalakkersuisoq

Eqikkaaneq

Cigaritsikut eqqagaapput, amerlanerpaallutik aqqusinernut 
pinngortitamullu igiinnarneqartartut. Cigaritsit kimmiviisa 
plastikkinik sanaajunerat aammalu akuutissanik avatangiisinut 
ajoqusiisartunik akoqarnerat ajornartorsiutaavoq. taamaattu
mik politikkikkut ajornartorsiut pitsaasumik ikiorsiiffiginiar
lugu suliniutit suut atorneqarsinnaanersut eqqarsaatigineqar
tariaqarpoq.

Nunarsuarmi kimmivikut tamaangaannaq eqqakkat ajornartor
siutaaneri qaangerniarlugu sunniiniutit assigiinngitsut atorne
qarput. taamaattumik misilittagarpassuit atorneqarsinnaap
put. misilittakkanit takutinneqarpoq, sunniiniutit assigiinngit
sut ataatsimoortinneqarneri iluaqutaasinnaasoq. Nunani arla
linni oqartussaasut inuit tamarmik ornittagaanni eqqaavinnik 
arsakoorfinnillu nutaamik inissisititerinerit, tamatumalu peqa
tigisaanik pujortartartut qanoq iliorunik kimmivikuminnik pit
saanerpaamik igitsisinnaanerinik paasititsiniaanerit misilitta
gaqarfigilluarneqarput. taamatut pitsaasumik eqqarsartarneq 
oqartussaasut iluaqutigaat, aammalu pujortartartut amerla
suut tunngaviusumik kimmivikuminnik naapertuuttumik igitsi
sarnissaq kissaatigaat. 

Eqqaaviit arsakoorfiillu periaatsit amerlasuut atorlugit inissi
titerneqarsinnaapput. Cigaritsit kimmivikuinut tunngatillugu 
pujortartartut eqqortumik iliuuseqarnissaat pineqarpoq. su
liassat taamaattut Naalakkersuisunit kommuninillu ingerlan
neqareerput, kisiannili annertunerusumik iliuuseqarnissamut 
periarfissaqarpoq. sumiiffinni kimmivikunik eqqaaviunerpaa
suni eqqagassalerinermi aaqqiissutinut pitsannguutaasin
naasut siulliullugit misissorneqarsinnaapput. eqqaavinnik 
amerlanerusunik imaluunniit nutaanik inissiisoqarsinnaavoq, 
imaluunniit nalunaaqutsiinerit pitsaanerulersinneqarsinnaap
put. sumiiffinnut ataasiakkaanut nalunaarsuinerit pissusiler
sornernillu misissuinerit aaqqiissutissanik atorluarsinnaasunik 
ineriartortitsinissamut periarfissanik pitsannguiffiusinnaap
put.

Paasititsiniaanerit anguniagaqarfiusumik ingerlanneqarunik 
aammalu oqariartuutinik ersarissunik iliuuseqarnissamullu 
innersuussiviusunik imaqarunik kimmivikut ajornartorsiutaa
nerinut aaqqiissutaalluarsinnaapput. aamma saqqummiussat 
nassaarsiorfiusut quiasaarutaasullu sunniutit pitsaanerulernis
saannik annertusititsisinnaasut ilimanarpoq. Naalakkersuisut 
ingerlaavartumik paasititsiniaasarput, aammalu maannarpiaq 
cigaritsit kimmivikui pillugit paasititsiniaanernik ingerlatsiso
qarpoq. suliniut taanna iluaqutaasumik ingerlateqqinneqarsin
naavoq.

tamatuma saniatigut cigaritsit plastikkinik akullit pillugit eu 
2023mi tunisassiortut akisussaaffeqarnerinut aaqqissuussi-
nermik atuutsitsilerpat, kimmivikut ajornartorsiutaanerat 
nammineerluni iluarsissasoq naatsorsuutigineqartariaqarpoq. 
tupaliortut nunani eumut ilaasortaasuni kimmivikunik ta
maangaannaq eqqakkanik saliisarnermut aningaasartuutinut 
matussusiisalissapput, tamannalu tunisassiortut qinigassanik 
nutaanik, avatangiisinut mingutsitsinngitsunik ineriartortitsi
nissaannut kajumissaarutaassaaq. kalaallit Nunaanni aaqqis
suussinermik assingusumik atuutsitsilinngikkaluarluta, aamma 
suliniummi pissarsiassanik pissarsisinnaassasutut ilimanaate
qarpoq.

sunniiniutit taaneqartut pingasut tamarmik kimmivikut ajor
nartorsiutaanerini pinaveersaartitsinissamut tunngasuupput. 
kisiannili pinaveersaartitsineq kimmivikunik tamaangaannaq 
eqqakkanik saliisarnermut sanilliullugu isumalluutinik ikinne
rusunik atorfissaqartitsiviuvoq. aamma imaassinnaavoq salii
nissap salliutinneqarnissaa naapertuunnerussasoq. kimmi
vikut tamaangaannaq igitat eqqagassanik igitsisarnerup aku
ersaarneqarneranik, taamaalillunilu amerlanerusut eqqaagin
nalernissaannik, oqariartuuteqarsinnaanerat tamatumunnga 
peqqutaavoq.

suliniutissatut taaneqartut naammanngippata, suliniutinik 
allanik tapertaqartinneqarnissaat eqqarsaatigineqarsin
naavoq. taakku tassaasinnaapput: 

 >  Cigaritsit avatangiisinut akitsuuserneqarnissaat. 
akitsuusiinermi iluanaarutit avatangiisinut 
aningaasaateqarfimmut tutsinneqarsinnaapput, 
aammalu kimmivikunik tamaangaannaq igitanik 
saliinermut, paasititsiniaanernut pinaveersaartit
siviusunut, eqqaavinnik arsakoorfinnillu amerla
nerusunik ilioqqaanermut il.il. atorneqassallutik.

 >  Silami nunaminertat pujortarfiunngitsut amerlane-
rusut. inatsisiliornikkut imaluunniit namminerisamik 
silami sumiiffinnik pujortarfigeqqusaanngitsunik amer
lanerusunik pilersitsisoqarsinnaavoq. taakku pingaar
tumik tassaasinnaapput sumiiffiit, kimmivikunik amer
lasuunik nassaarfiusinnaasut, imaluunniit sumiiffiit, 
sumiiffinni atuisut pujormiunissamut kimmivikunillu 
illersorneqarnissaannik kissaateqarfiusut, soorlu 
 pinnguartarfiit. 

 >  Akiliisitsinerit amerlanerusut. igitassanik 
tamaangaannaq eqqaanissaq inerteqqutaareerpoq. 
taamaattumik kimmivikunut tunngatillugu 
inerteqquteqarnerup atuutsinneqarnissaa aamma 
akiliisitsissutit qaffanneqarnissaat periarfissaavoq.

suliniutit taakku ataatsimut isigalugit pilerisaarinermit naalak
kiineq atorneqarneruvoq. Pissusilersornermik misissuineq 
malillugu suliniutit taamaattut sunniutaat, suliniutitut avata
ngiisit eqqarsaatigalugit naleqquttumik pissusilersornermut 
pissarsitinneqartarnerit sunniutaatut pitsaatigipput.

Cigaritsit kimmivikuisa akeqartinneqartarnerinik utertinne-
qartarnerinillu atuutsitsilernissaq siunnersuutigineqarsima
voq. tusaannarlugu kimmivikut ajornartorsiutaanerinik aaqqiis
sutissatut pitsaalluinnartutut nipeqarpoq. kimmivikut naleqa
lerpata, katersorneqartarnissaat tunniunneqartarnissaallu 
ilimanarpoq. kisiannili aaqqiissutissaq taamaattoq amerlasuu
nik akornutissartaqarpoq. minnerunngitsumik innuttaasut ciga
ritsit kimmivikuinik katersuinissamut tunniussisarnissamullu 
kajumissaarneqartalerpata, tamanna peqqissutsimut uloria
nartorsiortitsisussaavoq. kimmivikut tuniluutsitsisinnaapput 
aammalu akuutissanik ulorianartunik akoqarlutik. tamatuma 
saniatigut eqqagassalerinermi utertitseriaatsit pisariaqartin

neqartumit pisariunerupput isumalluutinillu atorfissaqartitsi
viunerullutik. eqqakkanik immikkut ittunik, eqqaavimmut igiin
nariaasunik passussinissaq ilasaataaginnartussaavoq. kimmi
vikunik utertitsinissamut akeqartitsineq utertitsisarnerlu 
aamma nunani allani siunnersuutigineqartarsimavoq, kisiannili 
suli atuutsinneqalerani. 

eqikkarlugu aaqqiissutissat pisariitsut atorlugit kimmivikut 
ajornartorsiutaanerinik killilersuinissamut periarfissat pit
saapput. tamatuma peqatigisaanik kalaallit Nunaanni aamma 
nunarsuarmi ajornartorsiut iluarsiiviginiarlugu iliuuseqartoqan
gaatsiarpoq. suliniut taanna oqartussaasuniinnaq aallartinne
qarsimanngilaq, kisiannili aamma soqutigisaqaqatigiiffinnit 
inuinnarnillu annertuumik ingerlanneqarpoq. suliniutinik anner
tunerusunik sakkortunerusunillu atuutsitsilernissap eqqarsaa
tigineqannginnerani, politikerit tungaanniit taamatut sulisoqar
neranut suliniutinik pitsaasunik tapertaliisarnikkut taperser
suinissamut peqqutissaqarluarpoq. 

Aallaqqaasiut

Pujortartartut amerlasuut kimmivilinnik pujortartarput. Ciga
ritsit kimmivikui sungaartut aappaluaartut qaqortullu sumiif
fiit, inuit angallavigisaasa amerlanersaanni takussaasarput. 
Cigaritsit kimmivii 1950ikkunni annertuumik atugaalermata, 
atorneqarnerinut kimmiviit peqqissutsimut cigaritsit akornu
siisinnaanerata millisinnerat tunngavilersuutigineqartarpoq. 
tamannali ilumuunngilaq. tamatumunnga taarsiullugu cigaritsit 
kimmivii amerlanertigut pinngortitamut pisarnerisigut, kimmi
vii avatangiisinut ajornartorsiutaalerput. 

Cigaritsit kimmivikui tamaangaannaq igitat avatangiisinut 
unammillertitsinerat qanoq iliorluni iluarsiivigineqassanersoq 
apeqqutaavoq. matuma kinguliani sunniiniutit arlallit, cigaritsit 
kimmivikuisa, ullut tamaasa kalaallit Nunaanni nunaannarmut 
iginneqartartut ikilisinneqarnissaannut atugassatut eqqar
saatigineqarsinnaasut saqqummiunneqarput. aaqqiissutissa
nik pitsaanerpaanik, ataavartumik sunniuteqarsinnaasunik 
nassaarniarluni iluaqutissat ajoqutissallu eqqarsaatigineqar
tussaapput. 

2019imi Demokraatit suliniuteqarnerisigut suliniutit suut 
Naalakkersuisunit misissuiffigineqassanersut inatsisartuni 
aalajangiiffigineqarpoq, taakkununngalu cigaritsit kimmiviku
isa utertinneqartalernissaat, cigaritsit kimmivikui tamaangaan
naq iginneqartartut ikilisarniarlugit aallartinneqarsinnaasoq 
ilaatinneqarpoq1. taamaattumik cigaritsit kimmivikuinik uter
titsisarneq sakkussat ilaattut nassuiaammi allaaserineqarpoq. 
Nassuiaat suliassaqarfimmi suliniutit pillugit politikkikkut 
oqallinnerit ingerlaqqinnissaannut tunngaviliissaaq.

1  aalajangiiffigisassatut siunnersuut uka 2019/60 Justus Hansenimit 
Demokraatineersumit saqqummiunneqarpoq

Naluneqanngitsutut pujortartarneq eqqagassatigut unammilli
gassanut tunngasuinnaanngilaq, aammali peqqissutsimut an
nertuumik unammillertitsivoq. kisiannili nalunaarummi matu
mani eqqagassatigut unammilligassat kisimik aallunneqarput. 
immikkoortulli marluusut taakku akunnerminni pisussaannartut 
qaleriiffeqarmata, peqqissutsimut unammilligassat immikkoor
tuni ataasiakkaani tikinneqarput.

Nassuiaammi nunani assigiinngitsuni, pingaartumilli Danmarki
mi sunniiniutissanut siunnersuutit naliliinerillu arlallit misissu
iffigineqarneri tunngavigineqarput. taakku saniatigut sullissi
viit uku attaveqarfigineqarput: Peqqinnissamut Naalakkersu
isoqarfik, kommunit, Csr greenland, visit greenland, kalaallit 
Nunaanni Politiit, Danmarkimi avatangiisinut aqutsisoqarfik, 
københavnip kommunia, aalborgip kommunia kiisalu Danmarki
mi Pinngortitamik eqqissisimatitsinissamut Peqatigiiffiup 
ataani danskit soqutigisaqaqatigiiffii, Nassuiaat 2021mi janu
aarimartsimi tamanut ammasumik tusarniaassutigineqarpoq.



12

 

Cigaritsit kimmivikui pinngortitamit peerneqassapput12

Cigaritsit kimmivikui igitassatut

Politikkikkut suliniutit nutaat pillugit oqallinnissamut aallaavis
satut pitsaasutut, matuma kinguliani cigaritsit kimmivikuinik 
tamaangaannaq eqqaasarnermut paasissutissat tunngaviusut 
allaaserineqarput. ajornartorsiut, ajornartorsiutip annertussu
sia aamma sinaakkutissat suliniutillu pioreersut nassuiaatigine
qarput. 

Sooq cigaritSit kimmivikuinik 
tamaangaannaq eqqaaSarneq 
ajornartorSiutaava?

Cigaritsit kimmivikorpassui eqqaavimmut iginneqaratik 
 pinngortitamut eqqarneqaannartarput. Cigaritsit kimmivikui 
assigiinngitsutigut ajornartorsiortitsisarput:

 >  Pinngortitaq illoqarfillu isigiuminaallisittarpaat. 
Cigaritsit kimmivikui sivisuumik arroriartortarput, 
taamaattumillu pinngortitami imaluunniit illoqarfimmi 
nunaqarfimmilu iginneqarnerminniit iginneqarfimminni 
ukiuni arlalinni uninngasinnaasarput. Najugaqartunut 
takornarianullu, eqqakkanik malugisaqartarnerminnik 
nalunaaruteqartartutut amerliartortunut isikkoq 
toqqissimanerlu eqqarsaatigalugit 
ajornartorsiutaasinnaapput.2 

 >  Mikroplastinik mingutsitsisarput. Cigaritsit 
kimmivikui plastikkimik celluloseacetatimik 
akoqarput. taamaattumik cigaritsit kimmivikui 
arriitsumik aajartorlutik mikroplastinnguuttarput, 
pinngortitamiiginnartussanngorlutik.

 >  Akuutissanik ajoqusiisartunik aniatitsisinnaapput. 
Cigaritsit kimmivikui akuutissanik arlalinnik, soorlu 
nikotinimik, aqerlumik, cadmiumimik kiisalu 
orsuutinik, uumasunut naasunullu ajoqusiisartunik 
akoqarput. Cigaritsit kimmivikui igiinnarneqarneranni, 
pingaartumillu imermut tunneranni akuutissat 
ajoqusiisinnaasut avatangiisinut aniatinneqalertarput. 

2  visit greenlandip takornariaqarnermik misissuinerani kingullermi 
2017imeersumi oqaatigineqarpoq, takornariat amerlanertigut 
eqqakkat kalaallit Nunaanni misigisassarsiornerminni sunniuteqarner
lunnerpaasartutut misigisaraat, tak. takornariaqarnermi kisitsisitigut 
paasissutissat pillugit nalunaarusiaq 2017, qupp. 31. 

 
 

 >  Uumasunit nerisarineqartarput. Cigaritsit kimmivikui 
taakkunanngaanniillu mikroplastit uumasunit 
nerisassanut paarlaanneqartarput. uumasunut 
ajoqusiisinnaapput aammalu kimmivikut akui 
nerisaqaqatigiinnermut siaruartarput. 

 >  Piiaruminaatsuupput. Cigaritsit kimmivikui 
katersoruminaassinnaapput, taamaattumillu kommunit 
inuinnaallu pujortartartut, cigaritsit kimmivikuinut 
eqqaavik arsakoorfilluunniit atornagu tamaangaannaq 
igitaannik katersuinermut isumalluuterpassuit 
atortariaqartarpaat.

 >  Tamaangaannaq eqqakkat amerlanerulernerinik 
kinguneqarsinnaapput. Cigaritsit kimmivikui 
tamaangaannaq eqqakkat eqqaariaatsimut 
sunniinerlussinnaapput. tassalu eqqagaqarpat 
eqqakkat taakku ilasarput. eqqakkat nunamiittut 
amerlappata, inuit nunamut eqqaanissaat 
ajornannginnerusarpoq.3 

ajornartorsiut annertussutsimigut qanoq ineriartortarnersoq, 
aamma qanoq iliornikkut cigaritsit kimmivikui tamaanngaannaq 
igitat amerlassutsimikkut pitsaasumik killilersorneqassanersut 
apeqqutaavoq.

3  Broken Windows theorymik taaneqartoq  
(kalaallisut: igalaat aserorsimasut pillugit isumaliutit).

ajornartorSiut qanoq annertutigaa?

kalaallit Nunaanni innuttaasut affaat sinnerlugit pujortartar
tuupput, taamaattumillu kimmivikorpassuit pinngortitamut 
aqqusinernullu iginneqarsinnaasarput.4 2019imi tupanik, inuit 
15ileereersimasut tamarmik ukioq kaajallallugu ullormut ciga
ritsinik 5,4nik pujortarsinnaanissaannut naammattunik tiki
sitsisoqarsimavoq.5

Pujortartartut arlallit nunaannarmut pinngortitamulluunniit 
igitsiinngisaannarnertik ersarissartarpaat. tamanna pillugu 
Nunalerinermut, imminut Pilersornermut, Nukissiutinut avat
angiisinullu Naalakkersuisoqarfik sinnerlugu Hs analysep 2020 
ukiaanerani misissueqqissaarnerani pujortartartut 60 procen
tit missaat taamatut akisimapput. taamaakkaluartoq 15 pro
centiisa ulluinnarni kimmivikunik maangaannaq eqqaasarnertik 
nassuerutigaat, taakkunanilu aammattaaq 11 procentiisa sa
paatip akunneranut eqqaasarnertik eqqaavaat, tamannalu 
takussutissiami 1imi takusassiarineqarsimavortaaq. Peqquti
tut taaneqakkajuttoq tassaavoq arsakoorfinnik eqqaavinnillu 
amigaateqarneq kiisalu aamma ajornannginnerpaanera aamma 
peqqutaatinneqarluni. 

Takussutissiaq 1
Pujortartartut kimmivikunik qanoq akulikitsigisumik 
eqqaasarpat?6

Procent Akissutit amerl.

ullormut arlaleria 9 37

ullut tamaasa 6 24

sap. ak. tamaasa 11 43

qaammatit tamaasa 5 22

qaammatikkaarnermik annikinnerusumik 7 30

taamaanngisaannartut 60 242

ilisimanngilara 2 7

100 405

4  innuttaasuni 14ileereersimasut 52 %ii ullut tamaasa pujortartarput, 
tak. Naalagaaffiup inuit peqqissusaannut ilisimatusarfia (2019), 2018
imi kalaallit Nunaanni inuuttaasuni misissuineq – inuunermi atugassa
rititaasut, inooriaaseq peqqissuserlu. 

5  kalaallit Nunaanni Naatsorsueqqissaartarfik (2019), www.stat.gl/
dialog/main.asp?lang=da&version=202001&sc=al&subthemeco
de=o1&colcode=o

6  Hs misissueqqissaarnera (2020), innuttaasut pujortartarnerat kiisalu 
aamma kimmivikunik maangaannaq eqqaasarnerat qupp. 6. misissui
nermi pujortartartut aperineqarput: ”sapinngisamik eqqortumik eqqo
riaasinnaaguit, qaqnoq akulikitsigisumik kimmivikunik tamaangaannaq 
igitsisarpit?”

kalaallit Nunaanni Csr malillugu ukiumut saligaatsoq saliitit
sineratigut kimmivikut maangaannaq eqqakkat annertuumik 
ajornartorsiutaanerat suli ersarippoq. kimmivikut tamaangaan
naq igitat sumiiffippassuarni nassaassaasarput, kisiannili su
miiffiit angallaviunerpaat inoqarnerpaallu tupinnanngitsumik 
amerlanerpaaffiusarput.7 kommunit maluginiarpaat kimmivikut 
issiaartarfinni, bussit unittarfianni, illut quleriit akornanni, 
imerniartarfiit eqqaani, aqquserngit annertunerusuni pisinia
fiillu silataanni iginneqartartut. 

Pujortarneq silamut nuutsinneqarpoq
avatangiisinut pujortarfioqqusaanngitsunut maleruagassanik 
ileqqunillu takkuttoqartarnera malillugu cigaritsit kimmivikui 
tamaanngaannaq igitat ajornartorsiutaanerat annertusiartor
simavoq. kalaallit Nunaanni avatangiisit pujortarfioqqusaan
ngitsut pillugit maleruagassat siulliit 2004mi atuutilerput. 
2010mi pujortartarnermut inatsit sukannernerulersinneqar
poq, tassanilu sumiiffinni inuit tamat ornittagaat tamakkipa
jaarlugit illup iluani pujortartarnermik inerteqqutigineqartoqa
lerpoq, kiisalu meeqqeriviit silataanni pujortartarneq inerteq
qutigineqalerluni.8 taamaalillutik pujortartartut silami pujor
tarnissamik innersuunneqartarnerat annertusiartorpoq, tama
tumalu kingunerisaanik kimmivikut, siornatigut illup iluani arsa
koorfinnut eqqaavinnullu iginneqartarsimagaluartut, nunamut 
igiinnarneqartartut amerlipput.

Isummersornerit allanngorarput
Cigaritsit kimmivikui tamaangaannaq eqqakkatut inunnit akue
risaasutut kingullertut allaaserineqarsimavoq. tassani eqqar
saatigineqarpoq, inuit amerlasuut pujortareeraanni cigaritsit 
kimmivikuinik tammisitsiinnartarneq ajortutut isigineqanngim
mat – eqqakkanik aqqusinernut pinngortitamulluunniit 
eqqaasarnernut allanut sanilliullugu.

7  Danmark minguitsuutilli (2016) eqqagassat maangaannaq eqqarne
qartut. takussutissaliornissamut misissuineq qupp. 9 aamma 37.

8  inatsisartut inatsisaat nr. 15 26. maj 2010meersoq  
pujortarnermut inerteqqut.

kimmivikunik tamaangaannaq igitsisarneq inunnit akuerisaasi
maguni, maanna taamatut isummertarneq ataatsimut isigalugu 
allanngoriartortutut isikkoqarpoq. misissuinermi nutaami 
inersimasut quliugaangata qulingiluat kimmiviit tamaangaan
naq eqqarneqartarnerisa ajornartorsiutaanerat isumaqataaffi
galugu akissuteqartarput. misissuineruttaaq takutippaa pujor
tartartut kiisalu aamma pujortarneq ajortut akornanni kimmi
vikunik eqqaaginnartarnermut aaqqiissutissatut pitsanngor
saanissamut suliniuteqarnissamik tapersersuilluartoqartoq.9 

kimmivikut pillugit isummertarnermik allannguineq aamma 
inuinnaat suliniuterpassuisigut, aammalu inuit attaveqaqati
gittarfiisigut nuannarineqartuni ersiuteqartarpoq. inuinnaat 
kalaallit facebookikkut gruppiat Plastic not so fantastic aqquti
galugu akuttunngitsumik cigaritsit kimmivikui pillugit saqqum
miussisarput. allanut assersuutaasinnaasut kimmivikut pillugit 
suliniaqatigiiffiup eqqumiitsuliai aamma #filltheBottle, qupp. 
22mi allaaserineqarput.

9  Hs misissueqqissaarnera (2020), innuttaasut pujortartarnerat kiisalu 
aamma kimmivikunik maangaannaq eqqaasarnerat qupp. 911.

cigaritSit kimmivikuiSa eqqortumik 
Suliarineqartarnerat qanoq ittuua?

Cigaritsit kimmivikui angerlarsimaffinnit eqqakkanut nalingin
naasunut ilanngullugit iginneqartassapput. tassalu cigaritsit 
kimmivikui eqqaavimmut iginneqartussaapput. ullumikkut 
pissutsit malillugit cigaritsit kimmivikui atoqqinneqarnissamut 
naleqqutinngillat.10 

angerlarsimaffinnit eqqakkat katersorneqartarput aammalu 
tunngaviusumik eqqakkanik ikuallaavinni ikuallanneqartarlutik. 
illoqarfini minnerni nunaqarfinnilu eqqakkat eqqaavissuarmut 
katersorneqartarput. Nuna tamakkerlugu eqqagassalerinermi 
ataatsimoortumik aaqqiissutissami, Naalakkersuisut, esaNi 
a/sip kommunillu atuutsilerniarlugu sulissutigisaanni eqqak
kat ikuallanneqarsinnaasut amerlanersaat, taakkununngalu 
cigaritsit kimmivikui ilanngullugit, sisimiuni Nuummilu eqqak
kanik ikuallaavinni nutaani nutaaliaasunilu suliassanngorlugit 
assartuunneqartalissapput.

igitassanik tamaangaannaq eqqaaneq inerteqqutaavoq, aam
malu cigaritsip kimmivikuinnaanilluunniit igitsineq akiliisus
sanngortitsinermik kinguneqarsinnaavoq.11 

10  suliffeqarfiit ataasiakkaat cigaritsit kimmivikuisa akuinik plastikkinik 
nutaanik tunisassiornermut misileraanerit ingerlappaat. kisiannili 
ineriartorneq ima siuarsimatiginngilaq, avatangiisit eqqarsaatigalugit 
kimmivikunik katersuinissaq atoqqitassanngorlugillu umiarsuakkut 
nassiussisarnissaq naapertuuttutut isigineqarluni.

11  eqqakkat pillugit Namminersorlutik oqartussat nalunaarutaat  
nr. 3, 7. januar 2021imeersumi § 32 aamma § 42.

cigaritSit kimmivikui tamaangaannaq 
igitat killilerSorniarlugit qanoq 
iliuuSeqareerpugut?

Naalakkersuisut kommunillu ukiuni kingullerni igitassanik, 
taakkununngalu cigaritsit kimmivikui ilanngullugit, tamaanga
annaq eqqakkanik killilersuiniarlutik assigiinngitsunik suliaqar
tarsimapput.

Nuna tamakkerlugu paasititsiniaanerit ingerlapput
Naalakkersuisuniit eqqagassalerinermi inatsisitigut sinaak
kutissat pingaarnerit aalajangersarneqartarput, kommunit 
ilitsersuunneqartarput aammalu nuna tamakkerlugu paasititsi
niaanernik suliniuteqartoqartarpoq. eqqagassalerinermi angu
niakkat suliniutillu pingaarnerit eqqagassalerinermut Piler
saarut 20202031mi allaaserineqarput. eqqagassalerinermut 
pilersaarut malillugu nuna tamakkerlugu paasititsiniaanerit 
– aamma cigaritsit kimmivikuinut tunngasut – ingerlanneqar
tussaapput.12 

Naalakkersuisunit avatangiisini naapertuuttumik pissusilersor
tarneq siuarsarniarlugu paasititsiniaanerit annertuumik inger
lanneqarput. Nunalerinermut, imminut Pilersornermut, Nukissi
utinut avatangiisinullu Naalakkersuisoqarfik paasititsiniaaner
nik, igitassanik tamaangaannaq eqqaasarnermut tunngasunik 
ingerlatsisimavoq, taakkunanilu inuit ataasiakkaat pitsaasumik 
isumassarsiortinnerisigut sunnerneqarnissaat siunnerfigine
qarpoq.

Paasititsiniaanermi qujanaqmi kikkut tamarmik eqqaavimmik 
atuinerannut qujaffigineqarput. Pinngortitap Paarsisui atorlu
git paasititsiniaanermi ingerlasumi kikkut tamarmik paasititsi
niaanermi Pinngortitap Paarsisui assigalugit pinngortitamik 
paarsisinnaanerat siunnerfigineqarpoq. Paasititsimiaanernut 
marluusunut atatillugu inersimasunut arsakoorfiit kaasarfim
miorisartakkat agguaanneqarput.

Cigaritsit kimmivikui pillugit paasititsiniaaneq nutaaq Pinngor
titaq kimmivikunut illersortigu Nunalerinermut, imminut Pilersor
nermut, Nukissiutinut avatangiisinullu Naalakkersuisoqarfim
mit aallartinneqassaaq. tvkkut aamma radiukkut paasititsi
niaanerit aqqutigalugit pujortartartut kimmivikuminnik 
eqqaavimmut igitsisarnis saannut kajumissaarneqassapput.

12  Naalakkersuisut (2020), eqqagassalerinermut pilersaarut 20202031, 
qupp. 25.

Kommunini ajornartorsiut eqqumaffigineqarpoq
kommunit eqqagassalerinermut akisussaasuupput. eqqakkanik 
katersuivinnik piiaasarnermullu aaqqissuussinernik pilersitsi
sussaapput, nunaminertat inunnit tamanit najorneqartartut 
eqqiluisaartittussaavaat, kiisalu upernaakkut silami saliititsi
nernik aallartitsisartussaapput. kommunit inuit tamat ornitta
gaanni eqqaavilersuisussaapput arsakoorfilersuisussaallutillu. 
kommunit atorfissaqartinneqartunik eqqaavilersuinissaq 
kiisalu taakku naapertuuttumik inissinneqarnissaat ilusiler
neqarnissaallu qulakkeertussaavaat.

kommuninit cigaritsit kimmivikuisa tamaangaannaq iginneqar
tartut unammillernarneri eqqumaffigineqarpoq. kommunit 
sumiiffinni arlalinni eqqaavinnik arsakoorfittalinnik aamma 
arsakoorfinnik immikkoortunik nutaanik ikkussuisimapput. 
aamma kommunit arsakoorfinnik kaasarfimmiortakkanik aggu
aasarput, imaluunniit akeqanngitsumik atugassiisarlutik. kiisa
lu kommune kujalleq piffissap ilaani inuinnarmik, qaqortumi 
cigaritsit kimmivikuinik katersititsilluni atorfeqartitsisimavoq.

Arsakoorfiit amerlanerusut tikissapput
Naalakkersuisut kommunit arsakoorfilersuisarsimanernut 
eqqakkat pillugit nalunaarummi januaari 2021meersumi 
 piumasaqaateqarput. maanna eqqakkanut nalunaarutissamut 
nutaamut missingiummi ilaatigut allassimavoq, kommunal
bestyrelsi ”illoqarfinni nunaqarfinnilu inuit tamat ornittagaanni 
arsakoorfilersuinissamik qulakkeerissaaq.”13 arsakoorfiit 
eqqaavittaqarsinnaapput.

Pujortartarneq pillugu inatsit silami pujortartarfiliisoqarsin
naasoq pillugu aalajangersakkamik imaqarpoq. tassani ilaatigut 
piumasarineqarpoq, silami pujortartarfiit cigaritsit kimmivikui
nut eqqaavimmik matoqqasumik ikkussisoqassasoq.14 inatsim
mut nassuiaatit naapertorlugit ”cigaritsit kimmivikuisa allanut 
ajoqutaannginnissaat, aammalu cigaritsit kimmivikuisa sanioq
quttunit katersorneqarsinnaannginnissaat” pillugu qulakkeeri
nissaq siunertaavoq. 

13  eqqakkat pillugit Namminersorlutik oqartussat nalunaarutaat  
nr. 3, 7. januar 2021imeersoq, § 33, imm. 2.

14  Pujortarnermik inerteqquteqarneq pillugu inatsisartut  
inatsisaat nr. 15, 26. maj 2010meersoq, § 3, imm. 2.

Naalakkersuisut inuinnaat  
suliniutaannut tapersersuipput
Naalakkersuisunit inuinnaat avatangiisit pillugit suliniutaat 
avatangiisinut aningaasaateqarfik aqqutigalugu tapersersor
neqarput. 2019imi aningaasaateqarfik ilaatigut World Cleanup 
Dayip ingerlanneqarneranut, aammalu meeqqat eqqagassale
risarnermut ilinniartinneqarnerinut tapersiissuteqarpoq. 
2020mi 2021milu eqqagassat pillugit paasititsiniaanernut 
arlalinnut tapersiinissamik neriorsuuteqartoqarpoq.

Cigaritsit kimmivikui tamaangaannaq 
iginneqartartut pillugit suliniutit 

Nunarsuarmi cigaritsit kimmivikuisa pinngortitamut igiinnarne
qartarnerisa ajornartorsiutaanera annertuumik aallunneqar
simammat, suliniutini ajornartorsiummik killiliisinnaasunik 
misilittagaasut amerlapput. matuma kinguliani sunniiniutit 
arlallit, cigaritsit kimmivikuinik maangaannaq eqqarneqartar
tunik ikilisitsiniarnermi atorneqarsinnaasut saqqummiunneqar
put. tunngavissat pingasuusut eqqarsaatigalugit sunniiniutit 
allanngorarput: 

1.  Pillaaneq akissarsiaqartitsinerluunniit qanoq 
annertutigisumik tunngavigineqarpa, tassalu 
naapertuutinngitsumik pissusilersornermut pillaanissaq 
imaluunniit naapertuuttumik pissusilersornermut 
akissarsiassaqartitsinissaq pingaartinneqarnersoq. 

2.  Suliaqartut arlaat siunnerfigineqarnersoq, soorlu 
tunisassiortut, pujortartartut imaluunniit kommunit.

3.  Pisartut suut siunnerfigineqarnersut, soorlu iliuutsini 
ataqatigiinni, kimmikut aqqusinerni pinngortitamilu 
amerlassusiinut pingaaruteqartuni suut 
siunnerfigineqarnersut, tak. ilusiliaq 1. 

ilusiliaq 1imi cigaritsip tunisassiornermiit eqqaavimmut 
 ingerlaartarnera takutinneqarpoq. iliuutsini ataqatigiinni 
killiffiit assigiinngitsut akornanni kimmivikunik tamaangaan
naq iginneqartartunik pinaveersaartitsiniarluni ikiorsiiniarlu
niluunniit toqqaasoqarsinnaavoq: 

 >  assersuutigalugu cigaritsit ilusiligaanerat pillugu 
tunisassiortunut piumasaqaateqarto qassappat, 
tassani A) Cigaritsinik tunisassiorneq aallunneqassaaq. 

 >  Pujortartartut kimmivikuminnik eqqaavimmut 
igitsisarnissaat aallunneqassappat,  
D) Kimmivikunik tamaangaannaq igitsineq sunniini
arfigineqassaaq, taamaalillunilu iliuuseqartarneq  
C) Kimmivikunik eqqaavissat aqqutigalugit igitsinermut 
allanngortinneqassaaq. 

 >  kingusinnerusukkut kommunit saliinissaannut, tassalu 
F) Kimmivikunik tamaangaannaq igitanik katersuineq 
naammassiniarlugu aningaasanik amerlanerusunik 
immikkoortitsisoqarsinnaavoq.

A) Cigaritsinik 
tunisassiorneq

B) Pujortarneq

C) Kimmivikunik 
eqqaavissat 

aqqutigalugit 
igitsineq

E) Kimmivikunik 
eqqaavissat 

aqqutigalugit 
katersuineq

H) Ikuallaaneq

D) Kimmmivikunik 
tamaangaannaq 

igitsineq

F) Kimmivikunik 
tamaangaannaq 

igitanik 
katersuineq

G) Kimmivikut 
pinngortitami 

arriitsumik 
arroriartortut

Ilusiliaq 1
Cigaritsit tunisassiarineqarnerminniit iginneqarnerminnut aqqutaat

matuma kinguliani sunniiniutinut immikkoortut arfineqmarluk 
allaaserineqarput, taakkununngalu taakku atorneqarnissaannut 
kiisalu iluaqutissat, ajoqutissat atuutsitsilernissarlu pillugit 
isuma liuutinut assersuutit ilaatinneqarput: 

 > Paasititsiniaanerit

 >  eqqaasarnermi aaqqiissutit immikkut ittut  
(nudging aamma pissusilersortarnerup ilusia)

 > utertitsinissamut akeqartitsineq utertitsisarnerlu

 >  tunisassiortut akisussaaffeqarnerinut aaqqis
suussinerit aamma tupaliorfinnut piumasaqaatit

 > avatangiisinut akitsuutit

 >  tamaangaannaq igitsinermut 
akiliisussanngortitsisarnerit

 > silami nunaminertat pujortarfiunngitsut

Peqqissuunissaq eqqarsaatigalugu suliniutit, pujortartartut 
amerlassusaannik aamma pujortartarnerup annertussusianik 
killiliinissamik siunertaqarfiusut soorunami cigaritsit kimmi
vikuisa tamaangaannaq iginneqartartut ajornartorsiutaa
nerannik annikillititsiteqataassapput. kisiannili suliniutit 
 taamaattut nassuiaammut matumunnga killiliinerit 
 avataanniipput. 

 paaSititSiniaanerit

Paasititsiniaanerit oqartussaasut avatangiisit eqqarsaatigalu
git pitsaanerpaanik toqqaanissamut innuttaasunut kaammat
tuinerinut atorneqartarnerat nalinginnaasuuvoq. Cigaritsit 
kimmivikuisa tamaangaannaq iginneqartartut unammillerfiu
nerinut paasititsiniaanerit atorneqartarneri nalinginnaalluin
nartuuvoq.

Paasititsiniaanerit ilisimasanik  
nutaanik pilersitsisarput
Paasititsiniaanerni amerlanertigut eqimattat anguniarneqartut 
ilisimasanik nutaanik tuniorarnerisigut isummertarnerinik 
pissusilersortarnerinillu allannguinissaq siunertarineqartar
poq. Cigaritsit kimmivikuinut tunngatillugu pujortartartut 
cigaritsit kimmivikuisa plastikkinik sanaajunerinik, aammalu 
kimmivikut mikroplastinnguullutik immamut mingutsitsisar
nerinik, kimmivikullu arrornissaannut ukiut tallimat missaasa 
ingerlasarnerinik paasissutissinneqarsinnaapput.

Paasititsiniaanerni taakkunani pujortartartorpassuit kimmivi
kuminnik pinngortitamut igitsiinnartarnerup kinguneri ilisima
lerunikkit, imaluunniit kimmivikut eqqaavimmut igiinnarneqar
tussaanerat ilisimalerunikku pinngortitamut igitsiinnartarner
mik unitsitsinissaannik neriuuteqarneq tunngavigineqarpoq. .

aamma paasititsiniaanernut paatsoortarnernut aaqqiissute
qarnissaq siunertaasinnaavoq. assersuutigalugu københavnip 
kommunia cigaritsit kimmivikuisa eqqaavinnut iginneqaqqu
saannginnerinik oqariartuuteqartarneq unitsinniarlugu sulini
uteqarsimavoq. tuluit Nunaanni paatsoornermik tunngaveqar
luni cigaritsit kimmivikuinik kuuffeqarfinnut eqqaanissaq pit
saanerussasoq oqariartuuteqartarnermut paasititsiniaanissaq 
aallunneqarsimavoq.

Paasititsiniaanerni iliuusissanut  
innersuussisoqartarpoq
Paasititsiniaanerpassuarni isummertarnermik allannguiniarner
mut sanilliullugu iliuuseqartarnermik allannguiniarneq aallunne
qarneruvoq. Paasissutissat siunnersuutillu aallunneqannginne
rupput, aammalu innuttaasut avatangiisinut naapertuuttumik  
 

iliuuseqarnissaannut ikiorneqarnissaat aallunneqarnerulluni. 
taamatut iliuuseqarneq cigaritsit kimmivikuinut tunngatillugu 
isumaqarnerusussaavoq, misissuinerni takutinneqarmat pujor
tartartut amerlanersaat kimmivikunik igitsiinnarnissaq pitsaa
suunngitsoq isumaqareersut. taamaattumik suliassaqarfimmi 
paasititsiniaanerni nutaani amerlasuuni pujortartartut qanoq 
iliorunik kimmivikutik pitsaanerusumik eqqarsinnaaneraat 
takutinniarneqartarpoq. 

suliniutit iliuuseqarnissamut takutitsiviusut amerlanertigut 
eqqagassalerisarnermi aaqqiissutissat pioreersut allanngortin
neqarnerinik, imaluunniit eqqagassalerisarnermi aaqqiissutis
sat nutaat, qupp. 2427mi allaaserineqartut pilersinneqarneri
nik ilaqartinneqartarput. Paasititsiniaanernut ilagitillugu aam
ma arsakoorfinnik kaasarfimmiortakkanik, eqqaaviit imaluun
niit arsakoorfiit ungasikkaanni atorneqarsinnaasunik agguar
neqarnerinik ilaqartinneqarsinnaavoq. 

Pitsaasunik isummertitsisarneq  
pitsaanerpaanik sunniuteqartarpoq
eqqagassalerinermi pissusilersortarnermik allannguinissaq 
qanoq ililluni pitsaanerpaamik ingerlanneqarsinnaanersoq 
pillugu ilisimasanut allaatigisat amerlapput. Pissusilersortar
neq pillugu allaatigisat malillugit pitsaasunik, naapertuuttu
mik pissusilersornerit akilerneqartarnerinik kinguneqartussa
nik isummersitsisarneq sunniuteqarluarnerpaasarpoq.15 as
sersuutigalugu tamanna Naalakkersuisut paasititsiniaaneranni 
qujanaqmi takuneqarsinnaavoq. tamanna aamma nudgingimik 
taaneqartartumik paasititsiniaanermi, ataatsimoortut angu
niarneqartut siumut ingerlatinniarlugit ajalaartarnerisigut 
pissusilersortarnerinik allannguiniarfiusumi tunngavigine
qarpoq. tak. qupp. 25.

Cigaritsit kimmivikuinut tunngatillugu pitsaasumik isummertit
siniarnerup atorneqarnissaa isumaqarluartussaavoq, pujortar
tartut pujortartarneq pillugu piumasaqaatinik mianersoqqus
sutinillu amerlasuunik naammattuugaqartareermata.16 

15  avatangiisinut aqutsisoqarfik (2020), Nunani saniliusuni tamaangaan
naq eqqaasarneq pillugu paasititsiniaanernik misissuinernillu nalunaar
suineq, kiisalu ”eqqakkat qimaannakkat” pillugit pissusilersortarnermik 
misissuineq, qupp. 4855.

16  aalborgip kommunia (2017), Nudging – aalborgip qeqqani bussit 
unittarfiini toqqartukkani inuit pujortartartut kajumissaarniarlugit 
misiligut, qupp. 6.

Sammisaqartitsinerit inuinnaallu  
suliniutaat angusaqarfiusarput
Paasititsiniaanernik pisortani oqartussaasut kisimik suliniute
qarneq ajorput. Paasititsiniaanernik suliniuteqartut aamma 
tassaasinnaapput innuttaasut, soqutigisaqaqatigiit imaluunniit 
suliffeqarfiit. Paasititsiniaanerit taamaattut amerlanertigut 
suliniuteqarnissamik aallaaveqartarput.

soqutigisaqaqatigiit arlallit ukiumoortumik eqqakkanik kater
suinernik aaqqissuussisarput, eqqakkat tamaangaannaq eqqak
kat aallunneqalernissaat siunnerfigalugu. eqqakkanik katersui

nermi innuttaasut suliffeqarfiillu namminneerlutik piumassut
siminnik peqataanissaat tunngavigineqartarpoq. aamma paa
sititsiniaanernut, inuinnarnit aallartinneqartunit, inuit attave
qaqatigiittarfiisigut eqqumaffigineqartorujussuanngortunit 
assersuutissat amerlapput.

Nammineq piumassutsimik suliniuteqartarnerni takutinneqar
poq, kimmivikunut tunngatillugu inuit tamat isummertarnerat 
allanngoriartortoq. oqartussaasut paasititsiniaaneri sulianut 
taamaattunut tunngatinneqarpata iluaqutaasinnaavoq, aam
malu allanngoriartornernut ingerlasunut nukittorsaaqataasin
naallutik.

 Assersuutit 
Paasititsiniaaneq Qujanaq aamma Pinngortitap Paarsisui: 
Naalakkersuisut paasititsiniaanerini inuit tamarmik ava
tangiisinik pinngortitamillu paarsinissamut kaammattor
neqarnerisigut pitsaasumik isummertitsiniaasoqarpoq. 
Paasititsiniaanerni marluusuni siunnerfiit amerlapput, 
kisiannili aamma eqqakkanut immikkut ittunut tunngasunik 
imaqarlutik. tassani assersuutigalugu arsakoorfinnik 
kaasarfimmiortakkanik agguaasoqartarpoq. Paasititsini
aanermi suliniutaasut sunniuteqarluarsimapput. Naliliinerit 
takutippaat, Pinngortitap Paarsisui 37 procentimik anner
tussuseqartut inersimasut pinngortitamik avata ngiisinillu 
paaqqinninnerulersimanerat.17

Pinngortitaq kimmivikunut illersorparput: Naalakkersui
sunit paasititsiniaanermi ingerlasumi cigaritsit kimmi
vikuisa isumagineqarnissaat immikkut aallunneqarpoq, 
aammalu pujortartartut kimmivikuminnik eqqaavimmut 
igitsisarnissamut kajumissaarneqarlutik.

Bin The Butt: aamma tuluit Nunaanni soqutigisaqaqati
giiffik keep Britain tidy pujortartartut kimmivikuminnik 
tamaangaannaq igitsisartut immap mikroplastinik 
akuutissanillu avatangiisinut ajoqusiisartunik mingutsin
neqarneranut peqataanerannut eqqumaffiginnilersinniar
lugit paasititsiniaanermik ingerlataqarpoq. Pujortartar
tut eqqaavimmik atuilersinniarneqarput. Paasititsiniaa
nermi allagartarsuarnik videonillu, kimmivikut kuuffeqar
fiup matuanit putoortumiit imaani puisinut ingerlasarne
rannik takutitsiviusunik saqqummiisoqartarpoq.18 Paasi
titsiniaanerup naliliiffigineqarnerani paasititsiniaaneq 
sunniuteqarluarsimasoq paasineqarpoq.19

17  Hs misissuinera (2020), innuttaasut pujortartarnerat  
kimmivikunillu maangaannaq eqqaasarneq, qupp. 14.

18  keep Britain tidy, “littered cigarette butts are poisoning our oceans”, 
www.keepbritaintidy.org/news/itsflickingbluemurder

19  avatangiisinut aqutsisoqarfik (2020), Nunani saniliusuni 
tamaangaannaq eqqaasarneq pillugu paasititsiniaanernik 
misissuinernillu nalunaarsuineq, kiisalu ”eqqakkat qimaannakkat” 
pillugit pissusilersortarnermik misissuineq, qupp. 39.

KBH-mut asanninneq minguitsoq: københavnip kommu
niata misissuinermini paasivaa, pujortartartut amerla
suut kimmivikuminnik eqqaavimmut igitsisussaanngin
nertik qularinngilluinnaraat. tamannarpiaavorli kommu
nip pujortartartut iliuuserisassaattut anguniagaa. taa
maattumik københavnip kommunia ukiuni arlalinni paa
sititsiniaanernik, tusatsiartakkanik atuiunnaarnermik 
aammalu pujortartartut eqqaavimmik atuilernissaannik 
kinguneqartussanik ingerlatsisimavoq.20 kisiannili køben
havnip kommuniata oqariartuut, taannalu qupp. 27mi 
allaaserineqartoq apuutsinniapiloorpaa.

Eqqakkanik katersuisarneq: kalaallit Nunaanni sali
gaatsoq, Csr greenlandimit aaqqissuunneqartartoq 
ilisimavarput, aammalu 2019imi World Cleanup Day, 
nunarsuaq tamakkerlugu atuutsinneqartoq Nuummi 
ingerlanneqarpoq. eqqakkanik katersuinerit ilaanni 
kimmivikut immikkut ittumik sammineqartarput, soorlu 
2019imi Danmarkimi eqqakkanik katersuinermi kimmi
vikut katersorneqartut tamarmik kisinneqarmata.21

Kimmivikunik eqqumiitsuliat/made_by_my_butts: kimmi
vikut pillugit suliniaqatigiit aamma Bodil fosgaard dan
skiusoq cigaritsit kimmivikuinik katersisarpoq aammalu 
mikisunik eqqumiitsuliorlutik amerlassusaannik saqqum
miussisarlutik – taakkulu nalinginnaasumik aqqusinerni 
oqariartuutitut atorneqarput. eqqumaffigineqartorujus
suusarput, saneqquasut malinnaasinnaasarmata, aam
malu inuit attaveqatigiittarfiisigut assit atorlugit anner
tuummik siaruarterneqartaramik.

#FillTheBottle: franskit inuusuttuaqqat 2019imi aasak
kut paasititsiniaanermik aallartitsipput, tassanilu inuit 
allat kaammattorpaat kimmivikut puiaasamut imiisivim
mut katersoqqullugit, assilisatillu inuit attaveqaqatigiit
tarfiisigut siaruarteqqullugit. Paasititsiniaaneq nunar
suaq tamakkerlugu eqqumaffigineqarpoq.

20  Cigaritsit kimmivikuisa eqqaavimmut iginneqartussaanerinut oqa
riartuut ”ren kærlighed til kBH”imi eqqakkat tamaangaannaq igitat 
pillugit paasititsiniaanerup pingaarnerup ilagaa. suliat københavnip 
kommuniata nutaarsiassaataani ukunani allaaserineqarput: 24/620: 
”Cigaritsit kimmivikui eqqaavimmut iginneqartussaapput”, www.kk.dk/
nyheder/cigaretskodskaliskraldespanden0; den 24/619, ” Cigaritsit 
kimmivikui eqqaavimmut iginneqartussaapput”, www.kk.dk/nyheder/
cigaretskodskaliskraldespanden; aamma 26/617, ”københavnimi 
kimmivikut pillugit tusatsiakkat unitsinniarneqarput”, www.kk.dk/ny
heder/koebenhavnvilafliveskodmyter.

21  Danmarkimi Pinngortitamik eqqissisimatitsinissamut Peqatigiiffik 
(2019), ”inernera ersarippoq: eqqakkanik katersuinermi eqqakkat 
ima amerlatigisut katersorneqarput”, www.dn.dk/nyheder/resulta
teterklarsamegetblevdersamletpaaffaldsindsamlingen

 Iluaqutissat 
Paasititsiniaanerni anguniarneqartut ataatsimoortut 
pissusilersornermik allanngortitsisariaqarnerinik ilisi
masaqalersinneqassapput. taamaattumik tamanna tama
angaannaq eqqaasarnermi unammilligassanut tunngatil
lugu alloriarnerussaaq pitsaasoq siulleq.

anguniagaqarfiusumik paasititsiniaanerni ajornartor
siutip sorlaa toqqaannartumik siunnerfigineqartarpoq, 
tamannalu matumunnga atatillugu pujortartartut ilaasa 
kimmivikuminnik nunaannarmut igitsisarnerat siunnerfi
gineqarpoq.

tamaangaannaq eqqakkat pillugit paasititsiniaanerit 
ullumikkut atugaareerput. taamaattumik cigaritsit kim
mivikui pillugit suliat ingerlateqqinnissaat ajornaatsua
raassaaq, aammalu misilittagarpassuarnik iluaquteqar
toqarsinnaavoq. 

Paasititsiniaanerit amerlanertigut suliniutinut allanut 
tapertassatut pisariaqartinneqartarput. assersuutiga
lugu cigaritsit avatangiisinut akitsuuserneqassappata, 
taassuma atuutsinneqalernissaa sioqqullugu kingornalu 
paasititsiniaanissaq naapertuutissaaq. 

sammisaqartitsinerni, soorlu eqqakkanik katersuinerni 
eqqakkat tamaangaannaq igitat aallunneqalertarput, 
aammalu annertuumik peqataatitsinissaq akuutitsinis
sarlu qulakkeerneqarpoq, tamannalu inuit tamat akornan
ni isummiussanik pissusilersornernilluunniit allannguini
arnermut sunniuteqarluarsinnaavoq.

 Ajoqutissat 
Paasititsiniaanerit aqqutigalugit isummiussanik pissusi
lersortarnernillu allannguinissaq sivisusinnaavoq, aam
malu sunniutit uuttornissaat ajornakusoorsinnaalluni. 
taamaakkaluartoq kimmivikut pillugit paasititsiniaanerit 
sunniutaat, soorlu pisortat eqqaaviutaasa arsakoorfiu
taasalu nutaamik ilusilernerisigut ilaqartinneqarnerminni 
pilertortumik saqqummertarput.

Paasititsiniaanerit pitsaasumik sunniuteqarnissaat angu
niarlugu paasititsiniaanerni oqariartuutit sunniiniutillu 
siunnerfeqartinnissaannut piareersarluarnissaq pisari
aqarpoq. tamanna paasititsiniaanernik akisutitsisin
naavoq. 

 Atuutsitsilernissaq 
Paasititsiniaanerit atorneqarnissaannut taamaallaat 
taakkununnga aningaasaliinissaq pisariaqartinneqarpoq.

kimmivikut pillugit akiuiniaqatigiiffiup kimmivikut 
 katersorlugit eqqumiitsuliaarannguanik sanaartornikkut 
kimmivikut tamaangaannaq eqqarneqartarnerisa ajornar
torsiutaanerannut eqqumaffiginninnerulernissaq iluatsip
paa. Bodil fosgaardip ilaatigut instragramikkut made_by_
my_butts aqqutigalugu assit saqqummiuttarpai.

ass: Bodil fosgaard, kimmivikut pillugit akiuiniaqatigiiffik.

eqqaaSarnermi aaqqiiSSutit  
immikkut ittut (nudging aamma 
piSSuSilerSortarnerup iluSia)

eqqaaviit arsakoorfiillu inissisimaffii ilusiligaanerilu sumiif
fimmi ataatsimi kimmivikut tamaangaannaq igitat ajornartor
siutaanerinut isumaqangaatsiarsinnaapput. misissuinerni 
arlalinni takutinneqarpoq, inuit amerlanersaasa igitassanik 
eqqaanissaq kissaatigineq ajoraat, aammalu pujortartartut 
amerlasuut cigaritsit kimmivikuinik tamaangaannaq igitsisar
neq kukkusutut isumaqarfigisaraat. taamaattumik pujortar
tartut isummertarnerinik allannguinissaq atorneqartaria
qanngilaq, kisiannili kimmivikuminnik naleqquttumik igitsisar
nissaannik oqinnerulersitsinissaq pineqarnerusariaqarluni. 
tamanna pissutigalugu eqqaaviit qanoq iliorluni pitsaaner
paamik ilusilerneqarsinnaanersut inissinneqarsinnaanersullu 
misissuiffigineqarnissaannut isumalluutinik atuinissamut 
tunngavissaqarluarsinnaavoq.

Eqqaaviit arsakoorfiillu amerlanerusut  
iluaqutaassapput
kimmivikunik igitassanillu allanik tamaangaannaq eqqaasar
nermut amerlanertigut allanik qinigassaqannginneq tunngavi
lersuutaasarpoq. Pujortartartorpassuarnit takussutissiaq 2 
naapertorlugu tikkuarneqarpoq, silami eqqaaviit arsakoorfiillu 
naammanneq ajortut. taamaattumik amerlanerusunik eqqaavi
lersuinissaq arsakoorfilersuinissarlu, aammalu imaarneqartar
nissaannik isumaginninnissaq aaqqiissutissani ajornannginner
paassaaq.

Takussutissiaq 2
Sooq kimmivikut maangaannaq eqqarneqartarpat?22

Procentin
ngorlugu

akissutsit 
amerlassusaat

eqqaaviit arsakoorfiillu naammanngillat 62 93

ajornannginnerpaammat 18 27

taamak iliortuaannarnikuugama 7 10

allat taamaasiortarmata 6 9

Peqqutit allat 5 7

Naluara 2 3

100 149

suliassaq salliutinneqassappat, sumiiffiit amerlanerpaanik 
kimmivikoqarfiusartut suliniuteqarfigineqassapput. kommuni
ni najukkani kimmivikunik ajornartorsiorfiusut nalunaarsorne
qarsinnaapput, tamatumalu kingorna suliassaqarfinnut anner
paamik ajornartorsiorfiusunut suliniutinik nutaanik aallartit
sisoqarsinnaavoq. Nalunaarsuinerni illoqarfinni nunaqarfinnilu 
ataasiakkaani kommunip innuttaasullu ajornartorsiorfiuner
paatut naliliiffigisaat tunngavigineqarsinnaapput, soorlu pisi
niarfiit imerniartarfiillu silataanni, aqqusernit angallaffiusut 
sinaanni il.il. suliniutit siunnerfeqartinnerisigut kimmivikut 
amerlanerinik ajornartorsiorfiunerpaatut ilisimaneqartut aal
lunneqalernerini suliniutit sunniuteqarsinnaapput, tamannalu 
aamma sumiiffinnut allanut siaruarluni pitsaasumik angusaqar
fiusinnaavoq.23

22  Hs analyse (2020), innuttaasut pujortartarnerat aamma cigaritsit 
kimmivikuinik tamaangaannaq eqqaasarneq, qupp. 8. misissuinermi 
pujortartartut aperineqarput: “sooq cigaritsip kimmivikui 
tamaangaannaq igittarpigit?”

23  taamatut iliuuseqarnissaq Danmark eqqiluitsuutigukmit, danskit 
kommuniini igitassanik tamaangaannaq eqqakkanik nalunaarsuisartu
mit, ilaatigullu kimmivikut amerlassusiinut takussutissianik sumiiffinni 
ataasiakkaani kimmivikut ajornartorsiutaanerisa annertussusiannik 
naliliisartumit innersuussutigineqarpoq.

Pissusilersornernik ilisimasaqarnissaq aallaaviuvoq
kimmivikut ajornartorsiutaanerini pissusilersornernik misissui
nerit aamma pissusilersornerit ilusaat sakkussaapput ornigine
qarnerpaat. aalajangersimasumik pissuseqarnermut – tassalu 
kimmivikunik eqqaavimmut igitsisarnermut – suut akimmisaar
fiunersut, aammalu pissusilersornissatut kissaatigineqartut 
siuarsarniarlugit aaqqiissutissanik qanoq iliorluni ilusiliisoqar
toqassanersoq paasineqarnissaat matumani pineqarpoq. Pissu
silersornernik misissuinerni nalinginnaasumik alapernaarsuiso
qartarpoq atuisullu akornanni misissuisoqartarluni. Cigaritsit 
kimmivikuinut tunngatillugu:

1.  sumiiffinni aalajangersimasuni, soorlu bussit unittarfiini 
pujortartarnermi pissusiusut alapernaarsorneqar
sinnaapput – sumi pujortartoqartarpa, pujortartut 
kimmivikutik qanoq iliortarpaat aammalu sooq 
taamaaliortarpat il.il.

2.  sumiiffimmi pujortartartut apersorneqarsinnaapput 
– pujortartartut kimmivikuminnik qanoq iliorlutik 
igitsisassanerlutik qanoq isumaqarpat, nammineerlutik 
qanoq iliortarpat aamma sooq taamaaliortarpat il.il.

3.  sumiiffimmi kimmivikut kisinneqarsinnaapput 

4.  sumiiffik nutaamik ilusilerneqarsinnaavoq, soorlu 
arsakoorfinnik nutaanik imaluunniit nalunaaqutsiussanik, 
qanoq iliorluni kimmivikut iginneqarsinnaanerinik 
ilitsersuiffiusunik ikkussuisoqarsinnaavoq.

5.  suliniutit nutaat sunniutaat alapernaarsuinikkut, 
apersuinikkut kimmivikunillu kisitseqqinnikkut 
naliliiffigineqarsinnaapput

Pissusilersortarnermik misissuinerit eqqaaviit atorneqassagu
nik qanoq ilusilerneqarsinnaanerinut ikkussorneqarsinnaaneri
nullu iluaqutissanik ilisimasaqartitsilersinnaapput. tamanna 
københavnip kommunianit aamma aalborgip kommunianit 
assersuusiorneqarpoq, taakkulu matuma kinguliani allaaseri
neqarput.

Eqqortumik iliornissaq ajornaatsuussaaq
tamaangaannaq eqqakkat ikilisinniarlugit nudgingimik atui
sarneq nalinginnaasorujussuuvoq. sumiiffiit ataatsimoortuni 
anguniakkat allanut akornusinngikkaluarlugit naapertuuttu
mik, ataatsimoortuni anguniakkani pissusilersornissamut 
sunniiffiusinnaalersillugit aaqqissuussisoqartarnera Nud
gingimik taaneqartarpoq. Nudging inuit siunnerfissamut 
eqqortumut ajalaarnissaat, aammalu eqqortumik pissusi
lersornissap ajornannginnerulernissaa anguniarlugu pitsaasu
mik sunniiniarneruvoq. Nalinginnaasumik avatangiisini allan
nguutit mikisut – quianarsinnaasut – inunnit malugineqartar
put taamaalillutillu pissusilersornermik allanngortitsisarlutik.

Cigaritsit kimmivikuinut tunngatillugu nudgingimut asser
suutigineqarsinnaapput: 

 >  tumit, pisuinnaat aqqusernini eqqaavimmut 
ajoqersuussiviusussatut nipititerneqarsimasut

 >  allagartat, arsakoorfimmut qaninnermut qanoq 
ungasitsiginermik takutitsisut

 >  eqqaaviit arsakoorfiillu, nassaariuminarsarniarlugit 
qalipaatigissaartunik qalipaasersukkat

 >  arsakoorfiit, cigaritsip kimmivikua atorlugu 
taasinermut peqataatitsiviusinnaasutut ilusilikkat

 >  eqqaaviit atorneqarnerminni qujasartut imaluunniit 
allanik quiajanartunik nipiliortartut

 >  allagartarsuit nuannersunik, iliuuseqarnissamut 
innersuussiviusunik oqariartuutillit

suliniutit iliuuseqarnissamut innersuussiviusut amerlanertigut 
paasititsiniaanernik eqqagassalerinerullu atoruminartunngor
lugu ilusilerneqarneranik akuleriissitsiviusarpoq. 

 Assersuutit 
Paasititsiniaanermut qujanaqmut ilagitillugu eqqaavinnik 
immikkut ittunik, oqarsinnaasunik “qujanaq” aamma erinar
suummik qujanaqmik nipilersorsinnaasunik ikkussuisoqar
poq. tassani aamma arsakoorfinnik kaasarfimmiorineqar
sinnaasunik agguaassisoqarpoq.

københavnip kommunia eqqaavimminik pissusilersornis
samut misissuinerit tunngavigalugit nutaamik ilusiliivoq. 
kommunip siusinnerusukkut arsakoorfiit eqqaavimmut 
imaaqqusaannginnerinik isumaqarneq unitsinniarsimavaa. 
kisiannili  2017imi pissusilersornermik misissuinermi 
paasineqarpoq, pujortartartunit amerlasuut suli eqqaavik 
kimmivikunut atornaveersaartaraat. Pissusiler sornermik 
misissuineq tunngavigalugu eqqaaviit nutaamik ilusilerne
qarput, taamaalillunilu qaavisigut arsakoorfeeralerneqar
lutik. kimmivikut eqqaavinnut iginneqarnissaannut akim
misaaruteqartarneq annikillisinniarlugu taamatut ilusi
liisoqarpoq. ilaatigut ikuallattoornissamik ernumanerup 
annikillisinneqarnissaa, igitsiviusinnaasut ersarissarneqar
nissaat arsakoorfiillu ilisarnarnerulernissaat, aammalu 
ingerlaannartumik kimmivikunik igitsisinnaanissap pisin
naalernissaa anguniarlugu sanaajupput. kingusinnerusukkut 
sunniutinik uuttuinerup takutippaa, eqqaaviit pioreersut 
eqqaavinnik arsakoorfittalinnik nutaanik taarsersorneqa
reerneranni kimmivikut nunamiittartut 38 %inik ikinneruler
simasut. tamatuma peqatigisaanik nunami nalunaaqutser
suinikkut arsakoorfiit ersarinnerulersinneqarput, aamma 
eqqaaviit arsakoorfiillu qalipaatilinnik qallerneqarnerini 
kimmivikut 47 %inik ikilinerini sunniutit qaffapput.24

aalborgip kommuniata aalborgimi bussit unittarfiini toq
qartukkani pujortartartut pissusilersortarneri misissuiffi
gisimavai, bussinut ilaaniarlutik utaqqisartut oqquivinni 
pujortartarneri kommunimit pinngitsoorneqarusummat, 
tamatumalu peqatigisaanik amerlanerusut arsakoorfiit 
kim mivikuminnit igitsinermut atorneqartarnissaat 
kissaatigi neqarmat. alapernaarsuinerit aamma kimmiviku
nik kisitsinerit naammassimmata sumiiffinnut naleqquttu
nut arsakoorfilersuisoqarpoq, aammalu sumiiffinni pujor
tarfiusartuni kimmivikunillu igitsiviusartuni tumit, allagar
tarsuit allagartallu atorlugit nalunaarsuisoqarluni. sunniu
tinik uuttuinermi paasineqarpoq, allannguinerit kinguneri
saannik sumiiffinni kimmivikut tamaangaannaq igitat  
50 %it sinnerlugit ikilisimasut.25 

24  københavnip kommunia, /kl.7 (2018), kimmivikut naapertuutin
ngitsumik iliuuseqarfigineqartarnerinut aaqqiissutissat.

25  aalborgip kommunia (2017), Nudging – aalborgip qeqqani bussit 
unittarfiini toqqartukkani inuit pujortartartut kajumissaarniarlugit 
misiligut.

 Iluaqutissat 
eqqagassalerinermi aaqqissuussinerit ilusiligaanerinik 
pitsannguineq kimmivikut ajornartorsiutaanerinut sunni
uteqarluarsinnaavoq, pujortartartut akornanni ataatsi
mut isigalugu kimmivikunik naapertuuttumik igitsinissaq 
kissaatigineqareermat. taamatut kissaatigisamik pissusi
lersornissamut akornutissat peerneqarnerisigut, pissusi
lersornissaq kissaatigisaq annertunerusumik anguneqar
sinnaavoq. 

Pisortat eqqaaviutaannut arsakoorfiutaannullu atatillugu 
suliniutit sakkussanik ikittuaraannarnik pisariaqartitsivi
upput. assersuutigalugu eqqaaviit pitsaanerusumut inis
sinneqarunik akulikinnerusumik imaarneqaannartarsin
naapput, qalipaaserlugit ersarissarneqarsinnaapput 
imaluunniit aqqutissamik ajoqersuussiviusunik 
nalunaaqutsiisoqarsinnaavoq.

 Ajoqutissat 
eqqagassalerinermi aaqqiissutissani immikkut ittuni 
pissusilersortarnermik misissuinerit, pissusilersortarner
mik ilusiliinerit il.il. pereersut tunngavigineqartarpata 
sunniutissat pitsaanerpaat anguneqarsinnaapput. taman
na isumalluutinik pisariaqartitsiviusinnaavoq.

eqqagassalerinermi aaqqiissutissat immikkut ittut kim
mivikut ajornartorsiutaanerinik nunguvitsitsisinnaanngin
nissaat ilimagineqarpoq. 

 Atuutsitsilerneq 
eqqagassalerinermi aaqqiissutissat immikkut ittut atuut
sinneqalernissaat ajornaatsuaraasinnaavoq. kommunit 
eqqagassalerinermi aaqqiissutissanik pitsaanerpaanik 
ilusilersuillutik sulereerput, aammalu Naalakkersuisut 
pingaarnernik piumasaqaateqartarput, taakkulu pillugit 
kommuninut ilitsersuisarlutik.

suliassaqarfik misilittakkanik avitseqatigiinnermut, 
eqqaavinnut aningaasaliisarnermut ingerlatsinermullu 
isumalluutinik amerlanerusunik immikkoortitsivigalugu 
salliutinneqarsinnaavoq. Nalunaarsuinernut, pissusi
lersortarnernik misissuinernut pissusilersortarnernillu 
ilusiliinernut sakkussanik salliutitsinissaq pissusissa
misuussaaq. tamatumunnga taarsiullugu Naalakkersuisut 
kommunillu aallaqqaammut nunani allani misilittakkat 
tunngavigisinnaavaat.

utertitSiniSSamut akeqartitSineq 
utertitSiSarnerlu

Cigaritsisinermi utertitsinissamut akeqartitsineq utertitsisar
nerlu atuutsinneqalissasoq siunnersuutigineqartarsimavoq. 
Cigaritsinik pisinermi utertitsinissamut akimut, cigaritsip kim
mivikuata tunniunneqarnerani utertinneqartartussamut akiliis
arnissaq eqqarsaatigineqarpoq. aamma utertitsisarnermi 
isertitat kimmivikunik tamaangaannaq igitanik saliinermut 
imaluunniit paasititsiniaanermut aningaasartuutinut matus
sutigineqarsinnaasoq oqaatigineqartarsimavoq.

Utertitsinissamut akiusoq  
eqqakkanik naleqalersitsissaaq
ataatsimut isigalugu utertitsinissamut akiusoq igitanik aalaja
ngersimasunik naleqartussaanngikkaluanik naleqalersitsisin
naavoq, taamaalillunilu inuit immaqa iliuuserisassarinngisara
luaminnik iliuuseqartalersinnaapput. taamaattumik utertitsi
nissamut akiusoq pisut ilaanni inuit atuereernerminni, eqqakkat 
imminerminnut naleqanngimmata eqqaaginnartarnissaannut 
pinngitsoortitsisinnaavoq.

utertitsinissamut akiusoq utertitsisarnerlu siullertut pingaar
nertullu eqqakkanut atueqqiffiusinnaasunut atoqqinneqarsin
naasunullu atussallugu naapertuuppoq. eqqakkat taamaattut 
inuiaqatigiinnut naleqarnerat, aammalu eqqakkanit allanit 
immikkoortinneqartarnerat, taamaalillutillu immikkut ittumik 
passuneqartarnerat tamatumunnga peqqutaavoq.

ullumikkut cigaritsit kimmivikui allanut atorfissaqannginnamik 
eqqakkanut nalinginnaasunut ilanngullugit iginneqartartus
saapput. taamaattumik maanna utertitsisarnermik, cigaritsit 
kimmivikuinik eqqakkanit allanit immikkoortiterivilimmik 
atuutsitsilernissaq isumalluutinik atuiffiungaatsiartussaam
mat naleqqutinngilaq. Pingaartumik aaqqiissutissanik, isumal
luutinik atuinissamik pisariaqartitsiviunnginnerusunik allanik, 
kimmivikut eqqagassalerinermut pioreersumut toqqaannartu
mik iginneqartarnerinit pitsaanerusunik peqalertinnagu taman
na atuuppoq.

Nunani allani suli atorneqalinngilaq
erseqqissaatigissallugu pingaaruteqarpoq, nunarsuarmi su
miiffinni arlalinni cigaritsit kimmivikuinik utertitsisarnermik 
atuutsitsisoqalernissaanik siunnersuuteqartoqartarsimagalu
artoq, tamatuma nuna tamakkerlugu aaqqissuussinertut atuut
sinneqalerneranik assersuutissaqanngilaq. kalaallit Nunaanni 
aqqutissaq taanna qineraluarutsigu first moversitut iluaqutissat 
ajoqutissallu nassatarisinnaasai atorlugit inississaagut.

Naleqquttumik ilusiliinissaq  
eqqarsaatigineqartariaqarpoq
Cigaritsisinermi utertitsinissamut akimik utertitsisarnermillu 
atuutsitsisoqalissappat, utertitsisarnerup ilusiligaaneranut 
tunngatillugu pissutsit naleqquttut arlallit eqqarsaatigineqar
tussaapput. tamatumani apeqqutaavoq: pisiniarfinnik cigaritsit 
kimmivikuinik tigusisartussanik utertitsinermilu akimut akilii
sartussanik peqarpa? Cigaritsit kimmivikui qanoq ilillugit uter
tinneqartassappat aamma kisinneqartassappat/oqimaalutar
neqartassappat? aaqqissuussinermi cigaritsit kimmivii plastik
kinik akullit kisimik utertinneqartassappat, taamaalillutillu 
tupanit tunisassianit allanit akitigut iluaqutissartaqassappat? 
utertitsinermi aki qanoq qaffasitsigissava, aamma utertitsi
nermut aki appasinnerussava, taamaalilluni utertitsinissamut 
akit aamma utertitsinermi akit assigiinngissutaat utertitsisar
nerup akilerneqarnissaannut tapertaasinnaassava? utertitsi
sarnermi peqquserluttoqannginnissaa qanoq iliorluni qulak
keerneqassava, aamma pinerluttoqarsimappat annaasanut 
kikkut akiliissappat? 

tamatuma saniatigut suliniummi kikkut ataatsimoortuni angu
niagassaanersut eqqarsaatigineqassaaq. tassani pujortartuin
naat kimmivikuminnik katersuisarnissaat tunniussisarnissaallu 
naatsorsuutigineqanngilaq, kisiannili aamma ataatsimoortut 
allat, soorlu meeqqat akissakinnerusullu ilimagineqarput. 
apeq qutaaginnarporli allat pujortartartut igitaannik saliisar
nissaat naleqqunnersoq? meeqqanut tunngatillugu inersimasut 
kisimik cigaritsinik pisisarnerinut atatillugu meeqqat kimmivik
unik tunniussisinnaanissaat utertitsinermilu akilerneqartarnis
saat eqqarsaatigineqarsinnaavoq.

Peqqissutsimik ulorianartorsiortitsinissaq  
ajornartorsiutaassaaq
utertitsisarnermi meeqqat inersimasullu kimmivikunik katersi
nissamut kajumissaarneqartarnissaat peqqissutsimut isuman
naannersoq eqqarsaatigissallugu pingaarnerpaavoq. Peqqis
sutsimut Naalakkersuisoqarfimmit oqaatigineqartut malillugit 
tamanna peqqissutsimut annertuumik ulorianartorsiortitsiviu
sussaavoq. Cigaritsit kimmivikuisa pujortartartup nappaataa
nik mingutsinneqarsimasinnaanerat tamatumunnga peqqutaa
voq. tassalu illersuutinik atuisoqanngippat kimmivikut tunil
laassortitsisinnaapput. tamatuma saniatigut kimmivikut 
akuutissanik ajoqutaasinnaasunik akoqarput, aammalu 
meeqqat iisissappata timaat toqunartortaqalersinnaallutik.

 Assersuutit 
kalaallit Nunaanni Demokraatit siunnersuuteqarput, 
cigaritsit kimmivikuinik utertitsisarnermik atuutsitsiler
nermi iluaqutissat ajoqutissallu suunersut misissorne
qassasoq. utertitsisarneq taamaattoq ukiuni arlalinni 
sumiiffinni amerlasuuni siunnersuutigineqartarsimavoq, 
kisiannili atuutsinneqalersimanani. ilaatigut tamanna 
usami, Canadami aamma tysklandimi eqqarsaatigine
qarsimavoq.26 Danmarkimi partii alternativet 2019imi 
cigaritsit kimmivikuinik utertitsisarnermik pilersitsiso
qassasoq siunnersuuteqarpoq. Danmarkimi Pinngortitami 
eqqissisimatitsinissamut Peqatigiiffiup siunnersuutit 
taperserpai, kisiannili Danmark eqqiluitsuutiguk avata
ngiisillu pillugit suliniaqatigiiffiit allat aammalu immikkut 
ittumik ilisimasallit utertitsisarnerup atuutsinneqalernis
saa innersuussutiginngilaat.27

københavnip kommuniata siusinnerusukkut eqqakkanik 
assigiinngitsunik utertitsisarnermik atuutsitsilernissaq 
soqutigisimavaa. tamannali kommunimi suliarineqarun
naarpoq.28 utertitsisarnermik misileraanermut aallarni
utaasumut, københavnip kommuniata sumiiffimmi unnu
akkut aliikkutaqarfiusumi pizzat puukuinik utertitsisar
nermik misileraanera assersuutitut taaneqarsinnaavoq. 
misissuinerup inernera soqutiginaatilik tassaavoq, pizzat 
puukui katersuisartunit tunniunneqartarlutik inunnit 
pizzatortunit utertinneqarsimanngimmata.29 tassani 
misileraaneq mikisunnguuvoq, kisinnili utertitsisarnermik 
ingerlatsisoqalissagaluarpat pujortartartut saniatigut 
eqimattat allat kikkut katersuisassanersut eqqarsaati
gissallugu soqutiginarpoq. 

26  tamanna 2001imi mainemi, 2010mi aamma  
2013imi New Yorkimi, 2016imiBritish Columbiami aamma  
2019imi Berlinimi siunnersuutigineqarpoq.

27  Danmarkimi Pinngortitami eqqissisimatitsinissamut Peqatigiiffiup 
mailerutaa, 10. aggusti 2020meersoq; 13. aggusti 2020mi Danmark 
eqqiluitsuutigukp ataatsimeeqatigineqarnera; Danskit eqqagassa
lerinermi Peqatigiiffiat (2019), ”Blog: sooq cigaritsit kimmivikuisa 
puiaasanik utertitsisarfimmut utertinneqartannginnissaannut 
nassuiaat takisooq”, www.danskaffaldsforening.dk/nyheder/bloglan
geforklaringpaahvorforcigaretskodikkeskalflaskeautomaten

28 17. juuni 2020mi københavnip kommuniata ataatsimeeqatigineqarnera.

29  Planmiljø (2015), unnuakkut aliikkusiartarfinni eqqakkanik  
kisitsineq, qupp. 23.

aarhusimi festivali Northside 2013imili kimmivikunik 
utertitsisarnerit atuisimavoq, tassanilu festivalimi 
pulaartut immiartorfiit plastikkit kimmivikunik immerlu
git immiaaqqamut imaluunniit sodavandimut bilitsimut 
taarsersinnaavaat.30 Periaaseq taanna tunniussinerup 
akissarsiorfiunngitsoq atorlugu festivalimi inuussutis
sarsiutigalugu utertitassanik katersisartut ajoqusernerat 
pinngitsoorneqartarpoq. kisiannili aaqqissuussinerup 
sunniutai killeqarput. 2015imi festivalip ingerlanerani 
immiartorfiit cigaritsit kimmivikuinik imallit 80it tunni
unneqarput.31

2019imi kalaallit Nunaanni kNi uuliamut dunkinik aala
jangersimasunik, Polaroilimi aamma Pilersuisumi pisianik 
utertitsisarnermik atuutsitsilerput. atuisut dunkimik 
ataatsimik utertitsinerminni 3 koruuninik akilerneqartar
put. kNip utertitsinermi akiusoq akilertarpaa, taamaat
tumillu atuisut dunkinik uulianik imalinnik pisinerminni 
saniatigut 3 koruuninik akiliineq ajorput. aamma atuisut 
uuliamut dunkinik allanik tunniussisinnaapput, taakkuli 
tigunerini akilerneqarneq ajorput. kNimit oqaatigineqar
tut malillugit utertitsisarnermi misilittakkat pitsaapput, 
dunkit pinngortitamut piinnartussaagaluit atuisunit tun
niunneqartartut amerliartorlutik. kNip dunkit tunniun
neqartut eqqakkanik ikuallaavimmut ikuallatassanngorlu
git tunniuttarpai.32 suliniut nammineerluni suliniutinut, 
poortuutit igitassat naapertuuttumik isumagineqarnis
saannut akisussaaffeqarnermik aallussinermut iluaqu
taasussanut assersuutaavoq. tassungali tunngatillugu 
oqaatigineqassaaq, uuliamut dunkit ullumikkut atoqqin
neqarsinnaannginnamik eqqakkanik ikuallaavinnut nassi
unneqaannartarmata, innuttaasut namminneerlutik uu
liamut dunkinik eqqagassalerisarnermi pioreersumi – tas
salu eqqaavimmut – igiinnarsinnaagunikkit ajornanngin
nerpaajusussaasoq. 

30 Northside (2020), ”talk trash…”, www.northside.dk/blogda/1416

31  JyllandsPosten (2016), ”ivikkani kimmivikunik takusaqarsinnaajun
naarnissatsinnut ukiut tallimaniit arfineq marlunnut ingerlassapput”, 
www.jyllandsposten.dk/kultur/musik/eCe8776797/dergaarfemsyv
aarfoerviikkelaengerevilseskodderigraesset

32  kNip Csr pillugu aviisia (nov. 2019), qupp. 7, www.issuu.com/knimags/
docs/knicsr_avis?fr=sNjmzNjq5mtm5Na, kiisalu kNip 14. aggusti 
2020mi aamma 20. maaji 2020mi tusagassiorfinnut nalunaarutai, 
www.kni.gl/da/nyheder.

 Iluaqutissat 
utertitsinissamut akimik utertitsisarnermillu pilersitsi
nermi cigaritsit kimmivikuinik tamaangaannaq eqqaasar
nermut taarsiullugu tunniussivissamut aningaasaqarnik
kut kajumissaasiisoqartussaavoq. aaqqiissutissaq kim
mivikut aqqusinernit pinngortitamillu peerneqarnissaa
nut pitsaasuunissaa naatsorsuutigineqarsinnaavoq. 

utertitsisarnermi mingutsitsisup akiliisarnissaanik tun
ngaveqarneq, akuttunngitsumik eqqagassalerinermi 
atorneqartartoq tunngavigineqassaaq. tassani tunnga
viusussaq tassaassaaq: ”kimmivikut tamaangaannaq 
igissagukku, utertinnerani akiusup pissarsiarisinnaa
junnaarneratigut akiliissaatit.”

utertitsinissamut aki utertitsisarnerlu tamanit ilisima
neqareerput, taakku puiaasanut atorneqartarmata. taa
maattumik inuit paasitinnissaat atuinissaallu ajornaatsu
ararsuussasoq paasinarsisinnaavoq. kisiannili suli paasi
titsiniaanerit, kimmivikunik utertitsisarnerup qanoq 
ingerlanissaanik tamanut paasititsiniaaffiusut atorne
qartariaqarput.

utertitsisarneq sinneqartoorfiussappat, sinneqartooru
tit cigaritsit kimmivikuinik tamaangaannaq igitanik salii
nermi imaluunniit paasititsiniaanerni aningaasartuutinut 
matussutissatut atorneqarsinnaapput. kisiannili sinne
qartoornissaq ilimananngilaq, utertitsisarnermik ineriar
tortitsineq ingerlatsinerlu isumalluutinik atorfissaqartit
siviusussaammata. 

 Ajoqutissat 
kimmivikut puiaasanut qillertuusanullu sanilliullutik 
atoqqinneqarsinnaanngillat. taamaattumik cigaritsit 
kimmivikuisa eqqakkanit allaniit immikkoortiterneqar
tarnerisigut atoqqiisarnermi pissarsiassartaqanngillat.

aaqqiissutissaq pujortartunut ataasiakkaanut, kimmivi
kuminnik eqqaavimmut igitsiinnaratik toqqortuillutik 
tunniussisartussanut atoruminaassinnaavoq. 

suliniut pujortartartuinnarnut, kimmivikuminnik tamaan
gaannaq igitsisartunut siunniunneqanngilaq, aammali 
inuiaqatigiinni ataatsimoortunut allanut, kimmivikunik 
katersillutik akissarsiorusuttunut sammitinneqarpoq. 
tamanna matuma siuliani allaaserineqartutut inooqati
giinnikkut peqqissutsikkullu unammillersitsisussaavoq.

kimmivikunik utertitsisarnermik aammalu tunniussinermi 
attaveqaatinik, kiisalu utertitsinissamut kimik utertitsi
nermilu akimik, illoqarfinni nunaqarfinnilu tamani atuut
sinneqalersinnaasumik ineriartortitsisoqartussaavoq. 
utertitsisarnermik taamaattumik ineriartortitsinissaq 
ingerlatsinissarlu isumalluutinik pisariaqartitsiviusus
saavoq. tamatuma peqatigisaanik utertitsisarneq eqqa
gassalerinermut, nuna tamakkerlugu ingerlanneqareer
sumut, aammalu kimmivikunik toqqaannartumik tigooq
qaanissamut naleqqunnerpaajoreersumut peqatigitillugu 
ingerlanneqartussaavoq.

utertitsisarneq tamakkerlugu peqquserluttoqarsin
naavoq. tassalu tamatuma kingunerisaanik cigaritsit 
nalunaaqutsersorneqarnissaannut periaasissamik nas
saarnissaq pisariaqartussaavoq, cigaritsit sumiiffimmi 
tunisaasut kisimik tunniunneqarnerini akilerneqartarnis
saat qulakkeerniarlugu. tamatuma saniatigut pinerlut
toqarnerata kingunerisaanik annaasanut kikkut akiliisus
saanersut inissinneqartussaavoq.

kimmivikunik utertitsinermi akiliisoqartalissappat, 
eqqakkanik allanik, aamma tamaangaannaq eqqarneqar
tartunik, soorlu immiartorfinnik plastikkinik, tyggegum
minik imassallu puukuinik utertitsisarnermik atuutsitsi
soqalissanersoq eqqarsaatigissallugu pissusissamisuu
ginnassaaq. kisiannili utertitseriaatsit taamaattut inger
lanneqarneri atorneqarnerilu – aammalu naapertuutin
ngitsumik – annertoorujussuanngupallassinnaapput, 
matumani eqqakkat eqqakkatut nalinginnaasutut igin
neqartussat pineqarmata.

utertitsisarnermik, sulisunut kimmivikunik tigooraasus
sanut, aammalu utertitsinermi akiusup akilerneqanngin
nerani kimmivikut qassiinerinik naliliisartussanut sulli
vimmi avatangiisinik torersunik qulakkeeriffiusumik 
ineriartortitsinissaq unammillernarsinnaavoq.

 Atuutsitsilerneq 
Cigaritsit kimmivikuinik utertitsisarnermik atuutsit
sisoqalissappat, nutaamik inatsisiliornissaq aammalu 
ilitsersuutinik paasititsiniutinillu sananissaq pisariaqar
tussaavoq. misissuinerilli aallarniutaasut tikkuussipput, 
maannarpiaq teknikkikkut aaqqiissutissanik eqqortunik 
ineriartortitsisoqarsimanngimmat misileraasoqarsi
manngimmallu, tamatumalu peqatigisaanik suliniut peq
qissutsikkut unammillernartoqarsinnaammat cigaritsit 
kimmivikuinik utertitsisarnermik atuutsitsilernissaq 
naapertuutinngitsoq. 

tuniSaSSiortut akiSuSSaaffeqarnerinut 
aaqqiSSuuSSinerit aamma  
tupaliorfinnut piumaSaqaatit

tunisassiortut akisussaaffeqarnerat tunisassiortut tunisassi
atik igitassanngortillugit akisussaaffeqarnissaannut tunnga
suuvoq. taamaalilluni eqqakkat isumagineqarnerinut akiligas
saq akisussaaffillu tunisassiortumut tutsinneqassapput. tunis
assiortut akisussaaffeqarnerinut aaqqissuussinermi pitsaane
rusumik eqqagassalerinissamut kajumissaarinissaq aammalu 
tunisassianik avatangiisinut mingutsitsinnginnerusunut ilusilii
niarluni ineriartortitsinissaq siunertarineqarpoq. 

Cigaritsit kimmivikuinut tunngatillugu tunisassiortut akisussaaf
feqarnerinut aaqqissuussinerit tupaliorfinnut kimmivikunik 
tamaangaannaq eqqakkanik saliinissamut, kiisalu paasititsini
aanernut, kimmivikunut tunngatillugu pissusilersortarnernik 
allannguiffiusinnaasunut aningaasartuutinut matusinissaannik 
piumasaqarnermut atorneqarsinnaapput. tamatuma saniatigut 
tunisassiortut akisussaaffeqarnerat suliffissuit kimmiviit 
plastikkitallit saniatigut qinigassanik piujuartitsiviusussanik 
ineriartortitsinissaannut kaammattuutaasinnaavoq.

EU tunisassiortut akisussaaffeqarnerannik  
annertusisamik atuutsitsilerniarpoq
eu cigaritsinik aammalu plastikinik tunisassianik allanik arlalin
nik tunisassiortut akisussaaffeqarnerannik annertusisamik 
atuutsitsilerniarluni suliniuteqarpoq. Nunat ataasiakkaat cigarit
sinik tunisassiortut akisussaaffeqarnerinut aaqqissuussinernik 
kingusinnerpaamik 5. januaari 2023mi aallartitsisussaapput, 
tak. Plastikkit ataasiaannarluni atorneqartartut pillugit peqqus
sut.33 saliinissamut akisussaaffeqarnerup, eu tamakkerlugu 
atuutilersussap kingunerisaanik tupaliorfiit siunissami pinngor
titami cigaritsit kimmivikuinik saliisarnermut akiliisalissapput, 
tunisassiatik plastikkimik akullit nalunaarsortalissavaat aam
malu atuisunut ilisimatitsissuteqartarnernut akiliisalissallutik.

tunisassiortut akisussaaffeqarnerat annertusisaq periaatsit 
assigiinngitsut atorlugit atuutsinneqalersinnaavoq, aammalu 
aaqqissuussinerup sunniutissaanut najoqqutassaq toqqarneqar
toq apeqqutaassaaq. eumi nunani aaqqissuussinerup minner
paaffianik atuutsitsilernissaq siunnerfigineqassappat, tamanna 
kimmivikunik eqqaanermut sanilliullugu pissusilersortarnerup 

33  tunisassiat plastikkit ilaasa avatangiisinut sunniutaannik annikilli
saanissaq pillugu europaParlamentip aamma siunnersuisooqatigiit 
peqqussutaat (eu) 2019/904, 5. juuni 2019imeersoq.

allanngorneranik kinguneqassasoq qulakkeerneqarsinnaanngi
laq. kisiannili tunisassiortut paasititsiniaanermi suliniutinut, 
pissusilersortarnerup ilusianut il.il. isumalluutinik immikkoortit
sinissamut qaffasissunik piumasaqaateqarfigineqarpata, taman
na pitsaasumik sunniuteqassasoq naatsorsuutigineqarsin
naavoq.34

EU-mi aaqqissuussinerit sunniutissaat utaqqissavagut? 
kalaallit Nunaanni tunisassiortut akisussaaffeqarnerinut 
aaqqissuussinerit, nunani allani atuutsinneqalersut – aammat
taaq kalaallit Nunaat maleruagassanut ilaatinneqanngikkaluar
palluunniit – sunniutissaat pitsaasut malugissagigut ilimanaa
teqarpoq. tamatumani pingaartumik aaqqissuussisoqarnerani 
tunisassiortut kimmivikunut aaqqiissutissanik nutaanik, aam
mattaaq kalaallit Nunaanni pissarsiarineqarsinnaasussanik 
ineriartortitsissappata malunniuttoqassaaq. taamaattumik 
kalaallit tungaanniit Plastikkit ataasiaannarluni atorneqartar
tut pillugit peqqussutip sunniutaasa utaqqineqarnissaa tun
ngavissaqarluarpoq.

tamatumunnga taarsiullugu kalaallit Nunaata eu malissinnaa
vaa, nammineerluni cigaritsinik tunisassiortut annertusisamik 
akisussaaffeqarnerannik atuutsitsilerluni, imaluunniit tupali
orfinnut aalajangersimasunik allanik piumasaqaateqarluni. 
Naalakkersuisut eqqagassalerinermut pilersaarutaanni 2020
2031mi tunisassiortut akisussaaffeqarnerinut aaqqissuussi
nernik atuinissamut periarfissat misissuiffigineqarnissarpiaat 
anguniarneqarpoq. 

Tupaliorfiit avatangiisinut mingutsitsinnginnerusunik 
ilusiliiniarlutik ineriartortitsisinnaapput 
Cigaritsit kimmiviisa plastikkit saniatigut qinigassanik pitsaa
sunik suli ineriartortitsisoqarsimanngilaq. kisiannili tunisassi
ortut akisussaaffeqarneri annertusisat atorlugit soorlu kimmi
vinnik plastikkimik minnerusumik akulinnik, kimmivinnik aassin
naasunik imaluunniit kimmivinnik atoqqinneqarsinnaasunik 
ineriartortitsinermik siuarsaasoqarsinnaavoq. aamma kimmi
viit qalipaataasa aappaluartunik assigisaannilluunniit taarser
neqarsinnaanerat, taamaalillunilu pujortartartut kimmivikumin
nik tamaangaannaq igitsinnginnerini eqqarsartinneqarsinnaa
nerat siunnersuutigineqarsimavoq.35 aamma tupaliorfiit 

34  avatangiisinut aqutsisoqarfik (2020), Cigaritsinik tunisassiortut 
annertusisamik akisussaaffeqarnerat – Danmarkimi aaqqissuus
sinissamut najoqqutassiaasinnaasunik misissueqqissaarneq.

35  avatangiisinut aqutsisoqarfik (2020), imaani eqqakkanut  
sunniiniutit allattorsimaffiat, qupp. 98.

aaqqiissutissanik allanik nassaarniarsinnaapput. Cigaritsit puui 
kaasarfimmiortakkanik arsakoorfittaqarsinnaapput, imaluun
niit pujortartup nammineerluni kimmivikuminik igitsinissaanut 
aaqqiissutissat allaasinnaapput. 

Tupaliorfinnut piumasaqaatit immikkut  
ittut suut piumasaqaatigissavagut?
tunisassiortut aamma piumasaqaatinik allanik piumasaqaate
qarfigineqarsinnaapput. Danmarkimi cigaritsit kimmiviisa iner
teqqutaalernissaat siunnersuutigineqarsimavoq. Partii radika
le venstre aamma kræftens Bekæmpelse siunnersuummik 
saqqummiussisimapput. kræftens Bekæmpelsep isumaa malil
lugu kimmiviit peerneqartariaqarput, tamanna peqqissutsimut 
sunniuteqanngimmat, kisiannili tamatumunnga taarsiullugu 
toqqissisimasuusaartitsilertarmata, aammalu tamatuma peqa
tigisaanik avatangiisinut annertuumik artorsartitsisarlutik.36 
kisiannili taamatut peqqussuteqarneq tupaliortut tunisassia
minnik allannguinissaannut kalaallit Nunaanni Danmarkimilu 
niuerfiit mikivallaarsimassasut ilimagineqarpoq. 

 Assersuutit  
Plastikkinut ataasiaannarluni atugassanut peqqussut 
aqqutigalugu eup cigaritsinik tunisassiortut annertusi
samik akisussaaffeqarnerat 2023miit atuutsilertussaa
vaa. tunisassiortut akisussaaffeqarnerannut kimmivikut 
plastikkinik akullit tamarmik ilaatinneqarput. eumi nunat 
aaqqissuussinernik atuutsitsilernissaq maanna sulissuti
gaat.

 Iluaqutissat 
tunisassiortut akisussaaffeqarnerinut aaqqissuussinerit 
ataatsimut isigalugit tunisassianik avatangiisinut ajoqu
siisinnaannginnerusunik ineriartortitsinissamut kaam
mattuutaasinnaapput. tunngaviusumik kimmivikut ta
maangaannaq igitat ajornartorsiutaanerannik tamar
miusumik aaqqiissutaasinnaapput.

kalaallit Nunaanni tunisassiortut akisussaaffeqarnerinut 
aaqqissuussinernik, eumi aaqqissuussinernut assingu
sunik atuutsitsisoqalissappat, kommunit kimmivikunik 
saliinerinut, immaqalu paasititsiniaanernut eqqagassale
rinermilu aaqqiissutissanut nutaanut aningaasartuutaat 
tupaliorfinnit matussuserneqarsinnaalissapput.

36  Dr (2018), ”Cigaritsit kimmivikui pinngortitami sumi tamaaniipput: 
Dansk erhvervip akitsuusiinissaq itigartippaa”, www.dr.dk/nyheder/
indland/cigaretskodflyderinaturendanskerhvervafviserafgift

 Ajoqutissat 
tunisassiortut akisussaaffeqarnerinut aaqqissuussinerit 
sunniutissaannut, aaqqissuussinerit taakku qanoq iliorluni 
atuutsinneqalernissaat apeqqutaassaaq. tupaliorfiit taa
maallaat kimmivikunik saliinermut akiliisassappata, tunis
assiortut atuisunut ingerlateqqinneqarsinnaasumik sania
tigut akitsuusiiginnarsinnaapput, taamaalillunilu tunisassi
ortut cigaritsit kimmivikuinik tamaangaannaq eqqarneqar
tunik ikilisaaniarlutik aaqqiissutissanik nutaanik nassaar
niarnissamut kaammattorneqarnerat naammattussaan
ngilaq. 

tunisassiortut akisussaaffeqarnerinut atuisunut suliniutit 
ilaatinneqassanngippata, aaqqissuussinerup kimmivikunik 
tamaangaannaq eqqaasarnermi atuisut pissusilersortar
nerinut sunniuteqarnissaa ilimanaateqartariaqanngilaq.

tunisassiortut akisussaaffeqarnerinut aaqqissuussinernut 
atatillugu allaffissortoqangaatsiassaaq. tunisassiortut 
saliisarnermut qanoq annertutigisumik akiliisassanersut 
paasiniarneqarnissaa tamatumunnga peqqutaavoq. tama
tumunnga atatillugu kimmivikut tamaangaannaq iginne
qartartut aammalu saliisarnermut aningaasartuutit amer
lassusaasa ineriartornerinik uppernarsaasiornermut peri
aasissanik ujarlertoqartussaavoq.

atuisut avatangiisinut mingutsitsinerannut tunisassiortut 
akisussaaffeqarnissaat tupaliorfissuarnut naammaginan
ngitsutut isumaqarfigineqarsinnaavoq. tunisassiortoq 
pujortartorluunniit mingutsitsisutut, mingutsitsinerup 
akiliisussaaneranik tunngaveqarneq naapertorlugu 
aningaasartuutinik matussusiisussatut taaneqassanersoq 
apeqqutaavoq. 

 Atuutsitsilernissaq 
eumi tunisassiortut akisussaaffeqarnerinut aaqqissuus
sinerit nunatsinni aaqqissuussinernik taamaattunik atuut
sitsilinngikkaluarluta siaruariartortunik pitsaasunillu 
sunniuteqassasut ilimanaateqarpoq. 

Cigaritsinik tunisassiortut annertusisamik akisussaaffe
qarnerinik atuutsitsisoqalissappat, aammalu tupaliorfin
nut allanik piumasaqaateqartoqassappat nutaamik inatsi
siliornissaq pisariaqarpoq. suliassaqarfimmut inatsisi
liortoqassappat eumi Plastikkit ataasiaannarluni ator
neqartartut pillugit peqqussummik atuutsitsilernissaq 
isumassarsiorfigineqarsinnaavoq.

avatangiiSinut akitSuutit 

Cigaritsit kimmivikuisa tamaangaannaq igineqartartut akior
niarneqarnerani cigaritsit avatangiisinut akitsuuserneqarsin
naapput. akitsuutit marloqiusanik siunertaqarfiusinnaapput, 
cigaritsit akisunerulernerini pujortartarneq annikillisinneqar
sinnaalluni (peqqissutsimut sunniutissat), aammalu kimmivikut 
tamaangaannaq iginneqartartut amerlassusaannik killiliiso
qarsinnaalluni (avatangiisinut sunniutissat). avatangiisinut 
akitsuutinit isertitat paasititsiniaanernut, saliinernut, 
eqqaavinnut immikkut ittunut, arsakoorfinnut allanullu, cigarit
sit kimmivikuisa tamaangaannaq iginneqartartut amerlassu
saannik ikilititsiviusinnaasunut atorneqarsinnaapput.

Avatangiisinut Aningaasaateqarfik  
aningaasanik aqutsisuusinnaavoq
Cigaritsinut avatangiisinut akitsuusiisoqassappat, akitsuutinit 
iluanaarutissat avatangiisinut aningaasaateqarfimmut tutsin
neqarsinnaapput.37 avatangiisinut akitsuutinit isertitat avata
ngiisinik pitsannguinissamut, minnerunngitsumillu eqqagassa
lerinermut atugassanngortinneqartarnissaat avatangiisinut 
aningaasaateqarfimmi siunertarpiaavoq. 

avatangiisinut aningaasaateqarfiup cigaritsinut avatangiisinut 
akitsuutinit iluanaarutit suliassanut, cigaritsit kimmivikuinut 
tamaangaannaq igitanut avatangiisini unammilligassanik anni
killititsiviusussanut atorsinnaavai. tamatuma saniatigut qini
gassatut aningaasat kommuninut toqqaannartumik ingerlateq
qinneqarsinnaapput, kommunini kimmivikunik tamaangaannaq 
igitanik saliinermut aningaasartuutaasa matussuserneqarnis
saat siunertaralugu.

37  avatangiisinut aningaasaateqarfik pillugu inatsisartut  
inatsisaat nr. 9, 27. november 2018imeersoq.

Akitsuutip qaffasissusissaa  
eqqortoq nassaarineqassaaq
Cigaritsit tupallu allat tikisitsinermut akitsuusigaareerput. 
akitsuut kingullermik 2019imi 10 %inik qaffanneqarpoq.38 
ilaatigut aningaasaqarnermut siunnersuisooqatigiit pujortar
tartut ikilisinniarlugit aammalu akitsuutip akit ineriartornerinut 
tamarmiusumut naleqqussarniarlugu akitsuutinik qaffaanissa
mik innersuussuteqarnerisa malitsigisaanik tamanna pivoq.39 

avatangiisinut akitsuutit sapinngisamik avatangiisinut mingut
sitsinermut, tamatuma attuumassuteqarfigisaanut aningaasar
tuutinut naleqqussaaviusussaapput. taamaattumik akitsuutit 
qaffasissusaannik naatsorsuisarnermut periaasissanik naleq
quttunik nassaartoqartussaavoq. Naatsorsuinerni kommunit 
saliisarnernut aningaasartuutaasartunik naliliisarneri aallaavi
gineqarsinnaapput.

38  Nioqqutissanik eqqussuinermi akitsuutit pillugit inatsisartut 
inatsisaata allanngortinneqarneranik inatsisartut inatsisaat  
nr. 23, 18. november 2019imeersoq (akitsuutinik qaffaaneq 
akitsuutinillu nutaanik atuutsitsilerneq).

39  aningaasaqarnermut siunnersuisooqatigiit (2019),  
kalaallit Nunaata aningaasaqarnera 2019, qupp. 46.

 Assersuutit 
san franciscomi 2009mili cigaritsit puuinut akitsuu
siisoqartarpoq, saliisarnermut aningaasartuutit matus
suserneqarnissaat siunertaralugu. Cigaritsip puuanut 
ataatsimut akitsuut canadamiut anigaasai atorlugit  
1 dollariuvoq, tassalu 5 koruunit missaanniilluni.40 

 Iluaqutissat 
Cigaritsinut avatangiisinut akitsuutit peqqissuseq ava
tangiisillu eqqarsaatigalugit pitsaasunik sunniuteqarsin
naapput. Cigaritsit akisunerulernerini cigaritsit tunine
qartartut ikilinissaat, aammalu tupamik atuinerup anni
kinnerulernerani innuttaasut peqqinnerulernissaat naat
sorsuutigineqarpoq. eqqakkat ajornartorsiutaanerisa 
annikinnerulernissaa naatsorsuutigineqartariaqarpoq, 
kimmivikut tamaangaannaq iginneqarsinnaasut ikin
nerulertussaammata.

avatangiisinut akitsuutinit isertitat eqqakkanik tamaa
ngaannaq igitanik saliinermut aningaasartuutinut matus
sutigineqarsinnaapput. taamaalilluni annertunerusumik 
mingutsitsisoq akiliisassaaq, aningaasartuutit innuttaa
sunit tamarmiusunit akilerneqaratik pujortartunit matus
suserneqartussaammata. 

avatangiisinut akitsuutit atorlugit paasititsiniaanerit 
suliniutillu allat, kimmivikunik tamaangaannaq igitsisar
nermik pinaveersaartitsiviusinnaasut aningaasalersorne
qarsinnaassapput. 

40  akitsuut taaguuteqarpoq Cigarette litter abatement fee; www.sfen
vironment.org/zerowastelegislation#recyclingcompostingtrash

 Ajoqutissat 
avatangiisinut akitsuutit pujortartartut kimmivikuminnik 
tamaangaannaq igitsisartut pissusilersornerinik 
allanngortitsisariaqartussaanngillat, akitsuutit taamatut 
 iliuuseqartarnermut attuumassuteqanngimmata. 

akitsuutit pujortartartunut tamanut eqquisussaapput – 
aamma kimmivikuminnik eqqaavinnut arsakoorfinnul
luunniit tamatigut igitsisartunut.

aaqqissuussinerup atuutsinneqarnissaanut aqunneqar
nissaanullu isumalluutinik pisariaqartitsisoqartussaavoq. 
avatangiisinut akitsuutinik atuutsitsilernissaq ajornan
ngitsuaraassasoq ilimanarpoq, cigaritsinik eqqussisar
nermut akitsuutinik atuutsitsisoqareermat. avatangiisi
nullu akitsuutinut tunngatillugu cigaritsit kimmivillit 
kisimik avatangiisinut akitsuuserneqassanersut, taama
tullu akitsuutit naammaginartumik annertussuseqarnis
saanut aalajangersaanissamut tunngavissatut naatsor
suisoqarnissaa eqqarsaatigineqartariaqarpoq. 

Cigaritsit akiinik qaffaanissaq qisuariarnerluffigineqas
sasoq naatsorsuutigineqarsinnaavoq, akiusut nunanut 
allanut arlalinnut naleqqiullutik qaffasinnerungaatsia
reermata. ullumikkut cigaritsit poortat 90 koruuninga
jannik akeqarput. 2019imi novembarimi tikisitsisarner
mut akitsuut qaffanneqarmat akerliussutsimik takutit
sisoqarpoq.

 Atuutsitsilernissaq 
Nutaanik akitsuusiisoqassappat akitsuusiisarnermut 
inatsimmik nutaamik suliaqartoqartariaqarpoq akuer
sisoqartariaqarlunilu. akitsuutinit iluanaarutit avatangii
sinut aningaasaateqarfimmut tutsinneqartarnissaat 
naapertuutissaaq, tassani attaveqaatit aqutsinerillu, 
avatangiisinik pitsan ngorsaanissamut aningaasanik ti
gusisoqartareermat agguaasoqartareermallu, taamaam
mallu atuutsitsiler nissaq ajornanngitsuaraassaaq. 

tamaangaannaq igitSinermut 
akiliiSuSSanngortitSiSarnerit 

Cigaritsit kimmivikuinik tamaangaannaq eqqaaneq akiliisus
sanngortitsinermik pineqaatissiiffiusinnaavoq. ataatsimut 
isigalugu akiliisussanngortitsisarnerit inatsisinik unioqqutit
sinerit killilersorniarlugit kissaatiginngisamik pissusilersor
toqarneranut pillaatitut atorneqartarput. tassalu tamatumani 
”iperaataq” tamakkiisumik atorneqartarpoq, kissaatiginngisa
mik pissusilersortoqarnerani pillaasoqartarluni.

ullumikkut kalaallit Nunaanni Politiit pujortartartunut, kimmi
vikuminnik nunaannarmut igitsisunut akiliisussanngortitsinis
samut periarfissaqareerput, tamanna avatangiisinut inatsim
mik unioqqutitsinerummat. kisiannili kalaallit Nunaanni Politii
nit oqaatigineqartut malillugit ukiuni kingullerni cigaritsit kim
mivikuinik tamaangaannaq igitsinermut akiliisussanngortitsi
soqarsimanngilaq.

 Assersuutit 
australiami cigaritsit kimmivikuinik tamaangaannaq igitsi
nermi akiliisussanngortitsisarneq nalinginnaasuuvoq, ta
mannalu aamma orpippassuit ikuallalersinnaanerinut attuu
massuteqarpoq. australiap kitaani akiliisussanngortitsiner
mi aningaasartaliussat australiamiut aningaasaannik 200 
dollarsinik (900 koruunit miss.) amerlassuseqartarput.41

singapore sumiiffittut minguitsorujussuartut akuttunngit
sumik assersuutigineqartarpoq, igitassanik aqqusinermut 
igitsisarnermut akiliisussanngortitsinikkut sakkortuumik 
pillaasoqartarmat. Nunanut allanut ministereqarfiup anga
lasussanut ilitsersuutaani erseqqissaatigineqartarpoq, inuit 
tamat ornittagaanni amerlasuuni pujortarneq igitassanillu 
eqqaasarneq inerteqqutaasoq, aammalu tamatu munnga 
qaffasissunik akiliisussanngortitsisoqarsinnaasoq.42

41  government of Western australia, www.kabc.wa.gov.au/resources/
forlocalgovernment/litterlaws

42  Nunanut allanut ministereqarfik (2020), angalanissamut ilitsersuut 
 singapore, www.um.dk/da/rejseogophold/rejsetiludlandet/rejse
vejledninger/singapore

 Iluaqutissat 
Pujortartartut kimmivikuminnik tamaangaannaq igitsisut 
toqqaannartumik akiliisussanngortinneqartassapput – 
tassalu inuit taakku pissusilersortarnerinik allannguiffi
giniarneqarput. Pujortartartut allat pujortartanngitsullu 
suliniummit eqqorneqassanngillat.

akiliisussanngortitsisarnernik atulernissaq ajornaatsua
rarsuussaaq, inatsisitigut sinaakkusiussat inissinneqa
reersimammata aammalu ajornanngitsuaqqamik iluarsi
neqarsinnaammata. tassalu politiit innuttaasullu male
ruagassat pillugit paasititsiniaaffigineqaannassapput, 
aammalu maleruagassanik atuutsitsineq pingaartinne
qassaaq.

 Ajoqutissat 
Politiit taamaallaat najuukkunik, aammalu cigaritsip 
kimmivikuani igitsisoqartoq takugunikku unioqqutitsi
sunut akiliisussanngortitsisinnaapput. taamaattumik 
kalaallit Nunaanni Politiinit oqaatigineqartut malillugit, 
maleruagassat sukannernerulersinneri akiliisussanngor
titsisarnerup annertunerusumik atorneqalerneranik 
kinguneqassasoq ilimagineqanngilaq. taamaakkaluartoq 
cigaritsit kimmivikuinik tamaangaannaq igitsinerup akili
gassanngortitsinermik kinguneqarsinnaanerata sammi
neqarnera pissusilersortarnermut sunniuteqassasoq 
ilimagineqarsinnaavoq.

Politiit innuttaasunut, cigaritsit kimmivikuinik aqqusiniin
narmut igitsisunut amerlanerusunik akiliisussanngortit
sisalissappata isumalluutit amerlanerusut pisariaqartin
neqassapput, taamaattumillu politiit suliassaannut alla
nut isumalluutinik atuinissaq pisariaqalersinnaavoq.

 Atuutsitsilernissaq 
avatangiisinut inatsimmi aamma eqqagassalerinermut 
nalunaarummi suliassaqarfimmut maleruagassaqarpoq. 
Politiit oqaloqatigineqarnerisigut aammalu tamanut 
paasititsiniaasoqarneratigut atuutsitsilernissaq pisin
naavoq. 

Silami nunaminertat pujortarfiunngitSut 

sumiiffippassuarni silami nunaminertanik pujortarfigeqqus
saanngitsunik pilersitsisoqartarnera takussaavoq. taamatut 
pujortartarnerit aammalu nammineq piumassuserinngisamik 
pujormiusarnerit pinngitsoorniarlugit killiliineq peqqissutsimut 
sunniuteqarsinnaavoq, kisiannili aamma cigaritsit kimmivikuisa, 
tamaangaannaq iginneqartartut amerlassusiinut killiliiffiusin
naalluni. assersuutigalugu sumiiffinni meeqqat inuusuttullu 
angallaviini, imaluunniit sinerissami, cigaritsit kimmivikuisa 
tamaangaannaq igitat immami avatangiisinut ajornanngitsumik 
avalaffigisinnaasaannik. Nunarsuarmi peqqissutsimut sulinia
qatigiiffik WHo innersuussuteqarpoq, sumiiffiit tamanit tikin
neqarsinnaasut inatsisiliornikkut pujortarfiujunnaarsinneqas
sasut – aamma silami nunaminertani.43

Pujortartarnermut inatsit avatangiisinik  
pujortarfiunngitsunik qulakkeerisussaavoq
2010mi pujortartarnermut inatsisip atuutilerneratigut atuar
fiit, kiisalu ulluunerani paaqqinnittarfiit aammalu meeqqanut 
inuusuttunullu sulliviit allat silataanni pujortarnissaq inerteq
qutaareerpoq. Pujortartarnermut inatsimmi ilaatigut innut
taasut namminneerlutik pujortarniaratik aalajangersimasut 
pujormiunissamut illersorneqarnissaat siunertaralugu avata
ngiisinik pujortarfiunngitsunik annertusaanissaq siunertarine
qarpoq. 

43  WHo (2007), guidelines on Protection from exposure to  
tobacco smoke, pkt. 27.

Inerteqquteqarnermut taarsiullugu  
innersuussutit atorneqarput
tunngaviusumi silami nunaminertat pujortarfiunngitsut qaquti
guinnaq inerteqquteqarfiusumik, politiinit atuutsitsiviusumik 
pilersinneqartarput, tamatumunngali taarsiullugu inussiarner
sumik innersuussutit, atuisut sumiiffimmi namminneerlutik 
malitassaat atorneqartarput.

allagartat ”Pujortarneq inerteqqutaavoq”mik allassimasut 
atornagit allagartat kaammattuutitallit atorneqarsinnaapput, 
soorlu: “Pinnguartarfimmut pujortarfiunngitsumut tikilluarit” 
imaluunniit “qujanaq maani pujortannginnavit”. taamaalilluni 
pujortartartut sumiiffimmi pujortarnissap naapertuutinngin
neranik eqqaasinneqartassapput. innersuussutit taamaattut 
inuppassuarnit malinneqarnissaat, kiisalu ilaat malinnittanngin
nissaat ilimanarpoq. ilaanneeriarluni silami nunaminertani 
pujortarfiunngitsuni inunnut pineqaatissiisarnikkut atuutsit
sisoqartartoq takuneqarsinnaasarpoq. tassalu innuttaasut 
ilaat innuttaasunit allanit sumiiffiup pujortarfiusariaqanngin
neranik eqqaasinneqartarput.

sumiiffinnik pujortarfiunngitsunik pilersitsisoqartillugu 
nalinginnaasumik attaveqaqatigiinnissamut suliniuteqarnissaq 
pisariaqartarpoq, innuttaasut periaatsit assigiinngitsut atorlu
git suliniutinik nutaanik ilisimatinneqartarlutik. tamatuma 
saniatigut arsakoorfinnik eqqaavilluunniit sumiiffimmut pujor
tarfiunngitsumut pulannginnermi atugassanik ikkussuisoqar
nissaa pisariaqarsinnaavoq. 

 Assersuutit 
Nunat ilaanni nunami pinnguartarfiit pujortarfigeqqu
saannginnerinut inatsisinik atuutsitsisoqarpoq. taakku
nunnga australiami naalagaaffiit arlallit aamma eumi 
nunat arlallit assersuutigineqarsinnaapput.44

usami naalagaaffinni arlalinni sissani, qorsooqqinner
sani aammalu ilinniartunut inissiat ilisimatusarfiillu sila
taanni pujortarneq inerteqqutaavoq.45 

Danmarkimi kommunit kattuffiannit kommunit, silami 
sumiiffinnik pujortarfiunngitsunik pilersitseqqullugit 
kaammattorneqarput, aammalu kommunini arlalinni pin
nguartarfiit pujortarfiunngillat, taamatullu aamma ti
mersortarfiit, qorsooqqinnersat, bussit unittarfii il.il. 
siunnerfigineqarput.46

DsB 2020mi nunaminertani atorneqartuni tamani pujor
tartarnermik inerteqquteqalerpoq, aamma qimuttuitsut 
unittarfiini. maleruagassat DsBmi sulisunit atuutsinne
qarput, taakkulu atuisunik DsBp suliassaqarfiani pujor
tartunik peersitsisinnaapput. akiliisussanngortitsisoqar
tanngilaq.47 kisiannili DsBmiit aaqqissuussineq isumali
utigeqqinneqarpoq, 2019imilu qimuttuitsut unittarfiini 
sumiiffinnik pujortarfiusunik pilersitsineq misilinneqar
poq. inerteqquteqarnermi pujortartartut malinninngik
kaangata aporaattoqalertarnera tamatumunnga peq
qutaavoq. aamma pujortarneq inerteqqutaagaluartoq 
pujortartoqaraangat, maleruagassallu naammattumik 
atuutsinneqanngimmata ilaasut akornusersorneqartutut 
misigisarput.48

44  NsW government, smokefree environment act 2000, www.health.
nsw.gov.au/tobacco/Pages/smokefreelaws.aspx; eumi ataatsimiiti
taliaq (2013), overview of smokefree legislation and its implementa
tion in the eu, www.ec.europa.eu/health/tobacco/smokefree_environ
ments_en

45  tobacco Control legal Consortium (2014), Policy tools for minimizing 
Public Health and environmental effects of Cigarette Waste, qupp. 5.

46  kl (2018), silami nunaminertat pujortarfiunngitsut – meeqqat  
inuusuttullu angallaviini

47  DsBp qimuttuitsut unittarfii pujortarfiunngitsut pillugit  
ilisimatitsissutaa: www.dsb.dk/kampagner/rogfristationer

48  Dr (2019), ”DsBmit qimuttuitsut unittarfiini marlunni pujortartar
nissaq akuerineqarpoq”, www.dr.dk/ligetil/indland/dsbtilladerryg
ningpaastationer

 Iluaqutissat 
silami nunaminertanik pujortarfiunngitsunik pilersitsineq 
sumiiffimmi cigaritsit kimmivikui tamaangaannaq igitat 
amerlassusiinut killilersueqataasinnaavoq. sumiiffinni 
aalajangersimasuni pujortarnissaq cigaritsillu kimmivi
kuinik eqqaanissaq pinngitsoorniarlugu anguniagaqarfi
usumik suliniuteqarnissaq kissaatigineqarpat tamanna 
periarfissaavoq pitsaasoq. sumiiffinni meeqqanit mikisu
nit pinnguarfigineqartartuni assersuutigalugu nunami 
kimmivikunik, meeqqanit oqummiunneqarsinnaasunik 
pinngitsuuiniarnissaq immikkut tunngavissaqarluarpoq.

sumiiffiup pujortarfiunnginnissaanut inussiarnersumik 
innersuussinernik allagartalersuisoqarsinnaappat, su
miiffimmi pujortartoqarpat imaluunniit kimmivikumik 
igitsisoqarpat, taamaalillunilu naapertuutinngitsumik 
iliuuseqartoqarpat innuttaasut ataasiakkaat uparuaanis
saat ajornannginnerussaaq.

silami nunaminertanik pujortarfiunngitsunik pilersitsine
rup peqqissutsimut pitsaasunik sunniuteqarnissaa naat
sorsuutigineqarsinnaavoq, pujortartarnerit pujormiusar
nerillu killilersorneqarsinnaammata. silami nunaminerta
ni pujortarfiunngitsuni meeqqat, inuusuttut innuttaasul
lu, pujortalerniaratik namminneerlutik aalajangersimasut 
tupap pujuanut illersorneqarnissaat qulakkeerneqassaaq. 
Pujortartarneq meeqqat inuusuttullu ulluinnarni inuune
ranni ersinnginnerulerpat, aamma taakku namminneer
lutik pujortalersinnaanerat annikinnerulersinnaavoq.

 Ajoqutissat 
sumiiffinnik pujortarfiunngitsunik pilersitsinermi kimmi
vikut tamaangaannaq igitat ajornartorsiutaanerisa su
miiffinnut qanitaaniittunut nuuginnarneqarsinnaavoq. 
tamanna atuarfiit suliffeqarfiillu ilaanni misigineqarpoq, 
nunaminertap pujortarfigeqqusaanngitsup avataani 
cigaritsit kimmivikui katersuutilertarmata. tamannali 
ilaatigut sumiiffinnut taakkununnga eqqaavinnik arsa
koorfinnillu amerlanerusunik ikkussuinikkut annikillisin
neqarsinnaavoq. 

Pujortartarnermik inerteqquteqarnerup atuutsinnissaa 
ajornakusoorsinnaavoq. sumiiffinni pujortarfiunngitsuni, 
inatsisiliornikkut pilersinneqarsimasuni maleruagassat 
politiinit atuutsinneqarsinnaapput. Nammineq piumas
sutsimik aaqqissuussinerit pineqarpata, pujortannginnis
samut innersuussinerit malissanerlugit pujortartartut 
namminneerlutik aalajangigassaraat. taamaattumik 
kikkut tamarmik sumiiffimmi pujortarfiunngitsumi kim
mivikoqartussaanngitsumilu kaammattuinernut malin
ninngippata, tamanna akuerineqartariaqarpoq. kiisalu 
silami nunaminertani pujortarfiunngitsuni atuutsitsine
rup innuttaasunut nalinginnaasunut tunniunneqarnissaa 
naapertuunnersoq eqqarsaatigineqassaaq. 

silami nunaminertanik pujortarfiunngitsunik pilersitsini
arluni suliniutit, suliniutinut allanut naleqqiullutik pujor
tartartunit nuannarineqarpallaarneq ajorput.49 Pujortar
tartut kiffaanngissusiinik killilersuisoqarnera, ataatsi
mullu isigalugu illup iluani pujortarani silami pujortartar
neq akuersaarneqarnerusutut naatsorsuutigineqarnera 
tamatumunnga peqqutaasinnaavoq. 

49  samvirke (2020), ”kimmivikut ajornartorsiutaaneri:  
arsakoorfeqarpa?”, www.samvirke.dk/artikler/skodpro
blemerderetaskebaegertilstede

 Atuutsitsilernissaq 
Pujortartarnermut inatsimmi taamaallaat sumiiffinnut 
pujortarfiunngitsunut piumasaqaatit minnerpaaffissaat 
aalajangersarneqarput. taamaattumik kommunit, pisor
tat aamma namminersortut suliffeqarfiutaasa il.il. inatsit 
ingerlateqqissinnaavaat, aammalu silami nunaminertanik 
pujortarfiunngitsunik amerlanerusunik pilersitsisinnaal
lutik – taakkuli oqartussaasunit atuutsitsiffiusinnaas
sanngillat. Nutaamik inatsisiliornissaq piumasarineqan
gikkaluarluni, sumiiffimmik atuisut pujortannginnissamut 
innersuunneqarsinnaapput.

aamma inatsisiliornikkut silami nunaminertanik pujortar
fiunngitsunik arlalinnik pilersitsinissaq aalajangiunneqar
sinnaavoq. tamanna pissappat pujortartarnermut inatsit 
allanngortinneqartariaqarpoq.

Eqikkaaneq innersuussutillu 

sunniiniutit misissorneqarnerini paasineqarpoq, kimmivikut 
tamaangaannaq igitat avatangiisini ajornartorsiutaanerinik 
qaangiiniarnissamut periaasissat amerlasuut pigineqartut. 
takussutissiaq 3mi takuneqarsinnaasoq malillugu pujortartar
tut aammalu pujortarneq ajortut tamarmik suliniutit iluaqutaa
sinnaanissaannut neriunaateqarluartitsisut takuneqarsinnaa
voq. maannamut arlallit eqqaavinnik arsakoorfinnillu saqqumi
sitsinerulerneq iluaqutaanerpaasussatut naliliutigivaat, kiisalu 
aamma paasititsiniutitut suliniutinik ingerlatsinissaq taper
sersorlugu. Cigaretsinut avatangiisinut akitsuutilersuinissaq 
taperserneqangaanngilaq  matumani pingaartumik pujortar
tartunit.

Takussutissiaq 3
Suliniutaasut iluaqutaasumik qanoq atorneqarsinnaanerinut 
isummersuutit (pitsaaqutaasinnaasut)

eqqaavinnik arsakoorfinnillu amerlanerusunik 
pilersitsineq

 
95

 
87

 
91

 
92

Paasititsiniutitut suliniuteqarneq 84 82 84 83

arsakoorfinnik kaasarfimmiorisinnaasanik  
agguaaneq

 
82

 
74

 
72

 
78

Piffiit pujortarfiunngitsut arlallit 69 66 78 73

tupanik suliffissuaqarfinnut piumasaqaatit 70 71 76 72

kimmivinnik maangaannaq igitsinermi  
akiliisussanngortitaaneq

 
56

 
79

 
60

 
59

kimmiviit utertinneqarsinnaalersillugit puukutulli 54 66 64 59

Cigaretinut avatangiisinut akitsuusiineq 42 58 60 50

taakku iluaqutissanik ajoqutissanillu suliniuteqarnissamut 
siunnersuutit eqqarsaatigineqartariaqartunik tamanik imaqar
put. suliniutini tunisassianik allannguinikkut piiaanikkulluunniit 
ajornartorsiut pinngitsoorniarlugu, isummanik pissusilersortar
nernillu allannguisoqarneratigut ajornartorsiut pinaveersaarni
arlugu imaluunniit saliinikkut taamaalillunilu ajornartorsiutip 
peerneqarnissaanut suliniuteqartoqarnissaa assigiinngitsunik 
imaqarput. takussutissiaq 4imi taakku ataatsimut takussutis
siorneqarput.

Suliniutit siunnerfilerneqarlik kattunneqarlillu
Naalakkersuisut kommunillu paasititsiniaanerit aammalu eqqa
gassalerinermi aaqqiissutissat immikkut atorlugit cigaritsit 
kimmivikuisa naleqquttumik isumagineqarsinnaanerinut akim
miffissat iluaqutaasumik piiarsinnaavaat. suliniutit marluk 
taakku atorneqareeraluartut, suli atorneqarnerisa annertusi
neqarnissaanut periarfissaqarpoq. tamatumani minnerunngit
sumik suliniutit annertusumik anguniagaqarfiuppata tamanna 
atorneqarsinnaavoq. sumiiffiit kimmivikoqarnerpaasartut 
siunnerfigalugit paasititsiniaasoqarsinnaavoq. aamma 
eqqaavinnik arsakoorfinnilluunniit nutaanik ineriartortitsiso
qarsinnaavoq, aammalu pissusilersortarnernik misissuinerit 
pissusilersortarnerillu ilusaat aqqutigalugit tamat ornittagaan
ni taakku qanoq inissinneqarunik nalunaaqutsersorneqarunillu 
pitsaanerpaanersoq misissorneqarsinnaavoq. silami nunami
nertani tamat ornittagaanni saliisarnernik salliutitsilernikkut 
eqqakkat ilaartortuarnerisa sunniutaat killilerneqarsinnaapput.

Allat misilittagaat tunngavigineqarlik 
Cigaritsit kimmivikui pillugit paasititsiniaanerit, nalunaarsui
nerit pissusilersortarnernillu misissuinerit annertoorsuupput. 
taamaattumik taakku isumassarsiorfiginissaat tulluutissaaq. 
aaqqiissutissat, sumiiffinni allani atugassatut ineriartortinne
qartut amerlanertigut aamma kalaallit Nunaannut pitsaasunik 
sunniuteqarsinnaapput. tassani nalinginnaasumik kimmiviko
qarnerpaasartunik nalunaarsuinerit, paasititsiniaanerit, arsa
koorfiit kaasarfimmiortakkat, eqqaaviit arsakoorfittallit il.il. 
pineqarsinnaapput.

Ineriartornernut malinnaasoqarli
suliassaqarfimmi sorpassuarnik ingerlatsisoqarpoq – aamma 
inuinnaat suliniuteqarnerpassuisigut. ileqqut nakkutiginissaan
nut, aammalu pisortat tungaanniit nukittorsaaqataasoqarsin
naanersoq pillugu eqqarsaateqarnissamut tunngavissaqarluar
poq. eu cigaritsinik plastikkinik kimmivilinnik tunisassiortut 
akisussaaffeqarnerinik annertusisamik atuutsitsilerpat aamma 
tupaliorfissuit avatangiisinut mingutsitsinngitsunik aaqqiis
suteqarnissamut ineriartortitsinissaat ilimanaateqarluarpoq. 
tamanna peqqutigalugu eumi nunani ineriartortitsinernik 
malinnaanissaq naapertuutissaaq. 

Sakkussanik allanik piareersimasuutitaqartoqarli
Paasititsiniaanerit aammalu eqqagassalerinermi aaqqiissutis
sat immikkut ittut naammanngitsut paasinarsissappat, sulini
utit arlallit ataatsimoortinneqarsinnaapput. avatangiisinut 
akitsuutit, silami nunaminertat pujortarfiunngitsut akiligassiis
arnerlu sunniiniutaapput, nunani amerlasuuni atorneqartut, 
aammalu atulissallugit ajornanngitsuaraasussat. Cigaritsinut 
avatangiisinut akitsuutinit iluanaarutissat avatangiisinut 
aningasaateqarfimmut tutsinneqartarnissaat, tassanngaan
niillu eqqagassalerinermi aammalu kimmivikunik saliisarnermi 
avatangiisini sulianut atorneqarsinnaanissaat iluaqutaasin
naavoq.

Utertitsinissamut akeqartitsinerup utertitsi-
sarnerullu ajoqutissartai eqqumaffigineqarlik
Cigaritsit kimmivikuinik utertitsinissamut akeqartitsinissaq 
utertitsisarnissarlu sumiiffinnit arlalinnit siunnersuutigineqar
tarsimavoq, kisiannili annertunerusumik misilittarneqartarsi
manani. tamanna pitsaasumik atuutsinneqalissaguni, kimmi
vikut tamaangaannaq igitat amerlassusiinik killiliiniarnermi 
pitsaasuussasoq ilimanarpoq. kisiannili tamatumunnga atatil
lugu utertitsisarnerup ajoqutissartarisassai misissuiffigine
qarput. allat kimmivikuinik attuisarnerup peqqissutsimut ulori
anartorsiortitsiviusinnaanerata, kiisalu utertitsisarnermi 
aaqqiissutissanik, puukunik utertitsisarnermi ilisimaneqar
tutut kimmivikut tunniunneqartut amerlassusaannik pitsaasu
mik kisitsissutaasinnaasunik suli ineriartortitsisoqarsiman
nginnerata eqqarsaatigineqarnissaat pingaaruteqarpoq. tama
tuma saniatigut pujortartartut inuiaqatigiillu utertitsisarner
mik atuinissaat isumalluutinik pisariaqartitsiviuvoq, tamanna 
eqqaasarnermi – eqqaasarneq pioreersoq peqatigalugu – sani
atigut suliassanik pilersitsiviusussaammat, naak kimmivikut 
maannarpiaq atoqqinneqarnissaminnut periarfissaqarfigine
qannginnerat peqqutigalugu naggataatigut angerlarsimaffinni 
eqqagassanut allanut ilanngullugit eqqarneqartussaagaluartut.

Takussutissiaq 4
Sunniiniutit kiisalu kimmivikut tamaangaannaq  
iginneqarnerminni avatangiisinut ajornartorsiutit  
eqqarsaatigalugit iluaqutissat ajoqutissallu takussutissiorneri

Suliniut Suussuseq Siunnerfiusut Iluaqutissat Ajoqutissat

Paasititsiniaanerit Pinaveer
saartitsineq 

Pujortartartut   atugaasorujussuuvoq, tassalu 
misilittakkanik atugassaqartoqarpoq

  Pissusilersornermik allannguiniarnermi 
ilisimasassanik pisarialinnik 
pissarsiviusinnaavoq

  akuutitsiviusinnaavoq 
suleqataatitsiviusinnaallunilu 

  Paasititsiniaanerit pitsaasut 
piareersarnernik isumalluutinillu 
annertungaatsiartunik 
pisariaqartitsiviusinnaapput

  sunniinissaq sivisusinnaavoq 
uuttoruminaassinnaallunilu

eqqagassalerinermi 
aaqqiissutissat immikkut 
ittut (nudging aamma 
pissusilersornerup 
ilusiligaanera)

Pinaveer
saartitsineq 

Pujortartar
tut, kommunit

  Pissusilersornissamut kissaateqarnermi 
akimmiffissanik piiaaviusinnaavoq

  akuttunngitsumik sunniuteqarluartarpoq
  suliniutit ilaat aningaasartuuteqarnermik 

pisariaqartitsiviupput
  malunaarsuinermi, pissusilersornernik 

misissuinermi aamma pissusilersornernik 
ilusiliinerni misilittakkanik 
tunngaveqarsinnaapput

  Pissusilersortarnernik misissuinerit 
isumalluutinik pisariaqartitsiviusarput

utertitsinissamut 
akeqartitsineq 
utertitsisarnerlu

Pinaveer
saartitsineq, 
saliineq 

innuttaasut 
tamarmik

  sunniuteqarluarsinnaasoq ilimanarpoq
  utertitsisarnermi tunngaviusut 

ilisimaneqarluarput 

  Pujortartartunut ajornakusoorpoq
  utertitsisarnertut allatulli atueqqin

nissamut iluaqutissartaqanngilaq
  Pisariuvoq isumalluutinillu  

pisariaqartitsiviulluni
  eqqaariaatsinik ingerlaqatigiinnik  

pilersitsiviuvoq
 misilittarneqarsimanngilaq
 Peqqissutsimut naapertuutinngilaq 
 Peqquserluttoqarsinnaavoq 

tunisassiorfiit 
akisussaaffeqarnerinut 
aaqqissuussinerit aamma 
tupaliorfinnut 
piumasaqaatit

Pinngitsuui
neq, saliineq

tunisassiortut   saliinermut immaqalu paasititsiniaanermut 
aningaasartuutit matuneqartarput

  tunisassianik avatangiisinut 
mingutsitsinngitsunik 
ineriartortitsinissamut kaammattuutaapput 

  eumi atuutsinneqalissaaq, tamannalu 
siaruartitsisinnaavoq, pitsaasunik 
sunniuteqarluni

  sunniutinut atuutsitsilernerup ilusissaa 
apeqqutaassaaq

  kimmivikut pillugit pissusilersortarner
mut sunniuteqartussaasariaqanngilaq

  allaffissornermik annertuumik  
pisariaqartitsiviuvoq

 tunisassiortunit akerlilerneqarsinnaavoq

avatangiisinut akitsuutit Pinngitsuui
neq, Pinaveer
saartitsineq 

Pujortartartut   avatangiisit peqqissuserlu eqqarsaatiga
lugit pitsaasunik sunniuteqarsinnaapput

  iluanaarutit saliinermut, paasititsiniaaner
mut avatangiisinilu sulianut aningaasar
tuutinut matusissutigineqarsinnaapput

  avatangiisinut aningaasaateqarfik 
aqqutigalugu aqunneqarsinnaapput

  kimmivikut pillugit pissusilersortarner
mut sunniuteqartariaqartussaanngilaq

  kimmivikut pillugit pissusilersortarneq 
apeqqutaatinnagu pujortartartut  
tamarmik eqqorneqassapput

  allaffissornermik annertuumik  
pisariaqartitsiviuvoq

tamaangaannaq 
eqqaanermut 
akiligassiisarneq 

Pinaveer
saartitsineq 

Pujortartar
tut, kimmivi
kunik tamaan
gaannaq 
eqqaasartut

  maleruagassanik peqareerpoq
  kimmivikunut iliuuseqartarnernut pitsaan

ngitsunut toqqaannartumik eqquisassaaq

  kimmivikut pillugit pissusilersortarner
mut sunniuteqassanersoq nalorninarpoq

  kimmivikumik igitsisumut  
akiliisussanngortitsineq annertu
allaartutut misigisimanarpoq

  Politiinit isumalluutinik  
pisariaqartitsiviuvoq

silami sumiiffiit  
pujortarfiunngitsut

Pinaveer
saartitsineq 

Pujortartartut   sumiiffinni immikkut ittuni kimmivikut 
amerlassusiinut killiliisinnaapput

  avatangiisit peqqissuserlu eqqarsaatigalu
git pitsaasunik sunniuteqarsinnaapput

  kimmivikut ajornartorsiutaanerat  
nuunneqaannarsinnaavoq

  atuutsinnissaa ajornakusoorpoq

